
კონსულტაციები „ქართულ ოცნებაში“
“ქართული ოცნების“ ცენტრალურ ოფისში გრძელდება კონსულტაციები მთავრობის სტრუქტურულ ცვლილებებთან დაკავშირებით.  22 ივნისს გამართულ შეკრებას პრემიერ-მინისტრი  მამუკა ბახტაძე და  უმრავლესობის წარმომადგენლები დაესწრნენ.   მოსალოდნელ ცვლილებებთან დაკავშირებით,  რამდენიმე ინფორმაცია გავრცელდა.  კერძოდ, ითქვა რომ   სამინისტროების რაოდენობა შესაძლოა 9-მდეც შემცირდეს,  სავარაუდოდ, სხვადასხვა სამინისტროში  შემოღებული იქნება სახელმწიფო მდივნის თანამდებობა, უმრავლესობის წევრების თქმით,  მიუხედავად სტრუქტურული ცვლილებებისა  მასობრივი შემცირება  მოსალოდნელი არ არის. 

 რუსთავი2-ის თანახმად,  22 ივნისს გამართული შეხვედრის „მთავარი თემები თეა წულუკიანისა და გიორგი გახარიას მინისტრთა კაბინეტის შემადგენლობაში ყოფნის საკითხი იყო“, ხოლო  სახელმწიფო მდივნის თანამდებობა „უმრავლესობის კომენტარებიდან გამომდინარე“, შემოღებულ იქნება, რათა „ქართული ოცნების“ აღმასრულებელი ხელისუფლების გუნდს არ დაემშვიდობოს არც ერთი მინისტრი“.   6 საათიანი „კურიერში“ გამოითქვა ვარაუდი, რომ ფინანსთა ახალი მინისტრი შესაძლოა აშშ-ში მცხოვრები ერთერთი ქართველი იყოს.
ფაქტობრივად, ყველა   სიუჟეტში ყურადღება გამახვილდა ვადებთან დაკავშირებით და ითქვა, რომ  პრემიერ-მინისტრს სულ რამდენიმე დღე რჩება, რომ დათქმულ ვადაში  ჩაეტიოს და   ცვლილებები დაპირებულ 3 კვირაში  განხორციელდეს. 

მაია ცქიტიშვილი: მასობრივ გაშვებაზე არ არის აქ საუბარი. საუბარია ფუნქციების სწორ გადანაწილებაზე. ბუნებრივია, რომ გადანაწილებამ შეიძლება, გამოიწვიოს გარკვეული ადამიანების დამშვიდობება - შემცირება, სხვა პოზიციებზე გადაყვანა, ასე რომ, ეს არის რეორგანიზაციის პროცესი, რომელიც თან მოსდევს ასეთი ტიპის სტრუქტურულ ცვლილებებს.

შესაძლებელია, დავუშვათ, 11-ზე ნაკლები იყოს?
ყველაფერია შესაძლებელი. კონსულტაციები ამას ჰქვია ზუსტად. 11 არის საორიენტაციო ციფრი, ეს არის ის მოსაზრება, რომელიც პრემიერს ჰქონდა, რაც წინასწარი კონსულტაციებს საფუძველზე იყო, მაგრამ შესაძლებელია ახლა ამ გადაწყვეტილების საფუძველზე რაღაც ცვლილებები იყოს. 

მამუკა მდინარაძე: გუშინ, პერსონებზე საუბარი არ ყოფილა. მე დღესაც არ მაქვს მოლოდინი, რომ დღეს პერსონებზე იქნება საუბარი და კონკრეტულ გვარებზე იმიტომ, რომ რამდენიმე საკითხი დარჩა ძალიან აქტუალური სტრუქტურულ ცვლილებებთან დაკავშირებით, რაც დღეს უნდა გადავწყვიტოთ. კონკრეტულ პერსონებთან დაკავშირებით. მე დღეს ვერაფერს ვერ დაგიდასტურებთ. შემეძლება ეს გავაკეთო მხოლოდ მას შემდეგ, რაც პრემიერთან ერთად მმართველი გუნდი ამას დეტალურად გაივლის. 

ეკა ბესელია: გაგრძელდება კონსულტაციები. ძალიან კარგი სამუშაო ფორმატია შექმნილი პრემიერ-მინისტრთან, ასე რომ გვექნება საუბარი ამ საკითხებზე და მივალთ ესე ვთქვათ ლოგიკურ შეთანხმებამდე იმიტომ, რომ დაგეგმილია მოკლე დროში უკვე საკანონმდებლო ცვლილების ინიცირება. ალბათ შესაძლებელია ეს იყოს შემდეგი კვირის ბოლოსაც, როდესაც უკვე უნდა დაიწყოს პარლამენტმა საკანონმდებლო ორგანოში მსჯელობა მთავრობის სტრუქტურული საქმიანობის შესახებ ცვლილებებთან..

თეა წულუკიანი და გიორგი გახარია ელოდებით, რომ ეს გვარები, ეს კანდიდატურები უნდა შეიცვალოს ახალ კაბინეტში? 
დიმიტრი ცქიტიშვილი: მოდით კიდევ ერთხელ, მე არ მინდა რაღაც მოლოდინები შევქმნა ან რაღაც ანალიზში შევიდე იქ, სადაც ანალიზი არ არის საჭირო და ჩემი მხრიდან მითუმეტეს მე იმ პოლიტიკური გუნდის წევრი ვარ, რომელმაც მხარი დაუჭირა პრემიერ-მინისტრს, რომელმაც მისცა მანდატი იმისთვის, რომ ჩამოაყალიბოს კაბინეტი. ძალიან მნიშვნელოვანია, რომ პრემიერ-მინისტრმა შექმნას თავისი ის გარემოცვა კაბინეტის თვალსაზრისით, რომელთან ერთადაც თავისი პროგრამის განხორციელებას შეძლებს ბევრად უფრო ეფექტურად, რაც მხარდაჭერილია პარლამენტის მიერ. ამიტომაც, კონკრეტულ ადამიანებთან დაკავშირებით თავს შევიკავებ, როცა წარმოჩენილი იქნება და წარმოდგენილი იქნება კაბინეტი, მას მერე ვისაუბროთ უკვე ცალკეულ ადამიანებზე. 

ზვიად კვაჭანტირაძე:  ჩვენ, პრემიერ-მინისტრის მიდგომას ძირეულად ვეთანხმებით,  იყო გამოთქმული გარკვეული მოსაზრებები და შენიშვნები, როგორც სამინისტროების დასახელებებთან დაკავშირებით, ასევე ინსტიტუტთან დაკავშირებით, რაც შეეხება სახელმწიფო მდივნის ინსტიტუტს, რომელიც შეიძლება, გახდეს ახალი, ევროპულ დემოკრატიულ ქვეყნებში აპრობირებული. სახელმწიფო მდივანი შემდეგი ეტაპის რეფორმად იგულისხმება. იგულისხმება - სამინისტროებში მინისტრი დარჩეს პოლიტიკურ ფიგურად და მის ქვემოთ იყოს სახელმწიფო მინისტრი, შეიძლება იყოს რამდენიმე სახელმწიფო მინისტრი სხვადასხვა მიმართულებით, გამოითქვა აზრი, რომ გვყავდეს სახელმწიფო მინისტრი ევროინტეგრაციის მიმართულებით საგარეო საქმეთა სამინისტროში, მაგრამ ეს არის ჯერჯერობით მოსაზრებების დონეზე.

მარიამ ჯაში: სახელმწიფო მდივანი იქნება არაპოლიტიკური თანამდებობა, ეს იქნება კონკრეტული დარგის პორტფოლიოს მენეჯერი, რომელიც, მიუხედავად პოლიტიკური პროცესებისა და ცვლილებისა, დარჩება დარგის წამყვან მენეჯერად. თუკი ეს პოზიციაც ისევ ჯერდება.

სოფო კილაძე: სტრუქტურული ცვლილებები არის შესაძლებელი საკადრო შემცირებების გარეშე. ვგულისხმობთ, აბსოლუტურ უმრავლესობას იმ ადამიანებისას, რომლებიც არიან დასაქმებულები დღესდღეობით იმ სამინისტროებში, იმ სამ სამინისტროში, რომლის შემცირებაც იგეგმება. ჩვენ ვაძლიერებთ სოციალურ პოლიტიკას იმის ხარჯზე, რომ არ ვზრდით ადმინისტრაციულ დანახარჯებს, როგორც ეს იყო დაგეგმილი წინათ და ეს თანხები მიემართება სოციალურ-მიზნობრივ პროგრამებზე, განსაკუთრებით, ბავშვიანი ოჯახების დასახმარებლად.

ქ-ნ თეა წულუკიანს რაც შეეხება, ეხლა უამრავჯერ დამიფიქსირებია ჩემი მოსაზრება. მის სახელს უკავშირდება ბევრი რეფორმა. აქედან გამომდინარე თუ ბ-ნმა მამუკამ ის წარმოადგინა, მე ბუნებრივია მას მხარს დავუჭერ. 
ზაზა გაბუნია: ამ გადაწყვეტილებების მიღება იგეგმება იმგვარად, რომ ეს არ იყოს მტკივნეული დასაქმებული ადამიანებისთვის ამ სფეროში, ამ სტრუქტურებში მყოფი დასაქმებული ადამიანებისთვის. ეს, აბსოლუტურად შესაძლებელია. მთავარი არის არა რიცხოვნების შემცირება, არამედ ამა თუ იმ სტრუქტურის შრომის ეფექტიანობის ზრდა. ამ უწყებებში დასაქმებული ადამიანების შემცირებაზე ან გაშვებაზე ლაპარაკი არ არის, ამის გარეშეც მიიღწევა ის შედეგი, რომელიც დასახული გვაქვს.

კახა კუჭავა: კიდევ ერთხელ ვისმენთ ძალიან მყარ არგუმენტებს და ჩვენი მხრიდანაც არის შესაბამისი პოზიცირება, რომელ საკითხს ვემხრობით ბოლომდე და რომელზეა საჭიროა კიდევ უფრო დაფიქრება, მაგრამ ასეთი წინააღმდეგობა არცერთ საკითხზე არ არის იმ სტრუქტურაში, რომელიც წარმოდგენილია. 

გიორგი გაჩეჩილაძე: დღეს გადაწყდება ალბათ საბოლოოდ ეგ ამბავი. გუშინაც იყო ამაზე საუბარი. საბოლოო გადაწყვეტილება არ არის მიღებული, ზოგადი მონახაზი არსებობს, იცით ამ მონახაზის შესახებ. 

..დავა მიდის ყველა საკითხთან დაკავშირებით. ყველა კომიტეტს აქვს თავისი შეხედულება, მოგეხსენებათ იმიტომ, რომ პროფილურები არიან და აქედან გამომდინარე, ყველას უნდა რომ თავისი დარგი იყოს გაძლიერებული.

თქვენ რა რეკომენდაცია  გაქვთ?
ჩვენი რეკომენდაციები არის ისევ ისეთი, როგორიც იყო, რომ უნდა იყოს ცალე, მაგრამ თუ შემოგვთავაზებენ  ისეთ ვარიანტს, რომელიც ამ გაერთიანებაში გაძლიერდება გარემოს დაცვა, მაშინ მისაღები იქნება.

გაერთიანებულ სამინისტროს უხელმძღვანელებს კახა კახიშვილი თუ თეა წულუკიანი?
ორივე კარგი კანდიდატურაა, მაგრამ წულუკიანს ძალიან სეროზული საქმე აქვს გასაკეთებელი.

...მე მხარს ვუჭერ თეა წულუკიანის კანდიდატურას. მას ძალიან დიდი პროცესი აქვს წამოწყებული ჰააგაში რუსეთ-საქართველოს ომთან დაკავშირებით. ეს პროცესი კიდევ გაგრძელდება. აუცილებლად უნდა დარჩეს და ბოლომდე უნდა მიიყვანოს ეს საკითხი. წულუკიანს ძალიან სერიოზული საქმე აქვს გასაკეთებელი. 
გიორგი კახიანი: პროცედურა ითვალისწინებს იმას, რომ 2 კვირის შემდეგ განხილვა იქნება შესაძლებელი იმ შემთხვევაში, თუ მომდევნო კვირაში ხუთშაბათს მაინც მოხდება ინიცირება, ამიტომ ბუნებრივია, ჩვენ ვცდილობთ, რომ ეს ამ დროში მოესწროს, რაც შეეხება კანდიდატურებს, ამის თაობაზე ცოტა მოგვიანებით გახდება ცნობილი. ამაზე ბატონმა მამუკამ ისაუბრა და პრემიერის პრეროგატივაა კონკრეტული კანდიდატურების დასახელება. 

 დავით უსუფაშვილის განცხადება(„კურიერი“)
მოსალოდნელ სტრუქტურულ ცვლილებებთან დაკავშირებით კომენტარი გააკეთა პარლამენტის  ყოფილმა თავმჯდომარემ, შენების მოძრაობის ლიდერმა დავით უსუფაშვილმა.  

დავით უსუფაშვილი:  გაუგებარი ცვლილებების პროექტი წარმოადგინეს.  გარემოს დაცვის სამინისტრო კი არ უნდა შეერთებოდა სოფლის მეურნეობას,  სასჯელაღსრულება უნდა შეერთებოდა იუსტიციას, ეს იყო ლოგიკური და  სწორი.  ამიტომ, ამ შეერთებებით რა  არის დასახული, მე არ ვიცი! საჭიროა, უფლებამოსილების დეცენტრალიზაცია და უფლებამოსილების გატანა გარეთ საჯარო სტრუქტურებიდან. „ოცნების“ დღევანდელმა შემადგენლობამ ვერ შეძლო ამ დანაპირების ბოლომდე და კარგად შესრულება, ამის გამო იმ დანაპირებზე კი არ უნდა ვთქვათ უარი და ის კი არ უნდა შევცვალოთ, უნდა შევცვალოთ მმართველი გუნდი.

 ნინო ბურჯანაძის განცხადება („კურიერი“)

„დემოკრატიული  მოძრაობის“ ლიდერმა სამთავრობო ცვლილებები შეაფასა. ნინო ბურჯანაძის თქმით, დაუშვებელია პრემიერ-მინისტრის პოსტზე მამუკა ბახტაძის დანიშვნა. 
ნინო ბურჯანაძე: ეს, რა თქმა უნდა, არის იმ მასკარადის და აბსურდის თეატრის გაგრძელება, რომელსაც ჩვენ ამ ბოლო პერიოდში სამთავრობო ცვლილებებთან დაკავშირებით ვადევნებთ თვალს. პოლიტიკურ ლიდერად ქვეყნისა და პირველ პირად ქვეყნისა ნიშნავენ ადამიანს, რომელსაც პოლიტიკური გამოცდილება  ორი თვის სტაჟით აქვს შემოსაზღვრული, ეს კიდევ ლაპარაკობს უკვე იმაზე, რომ ქვეყანას მასხრად იგდებს ბიძინა ივანიშვილი. არავითარი მნიშვნელობა დღევანდელ საქართველოში არ აქვს არანაირ ცვლილებებს. მოსაშორებელია პოლიტიკური ცხოვრებიდან ივანიშვილი და მისი გუნდი და ახალი ცვლილებებია დასაწყები. 

პრემიერ-მინისტრ მამუკა ბახტაძის მხრიდან „ნაციონალური მოძრაობისთვის“ თანხის გადარიცხვის საკითხს აუდიტის სამსახური შეისწავლის.

პრემიერ-მინისტრ მამუკა ბახტაძის მხრიდან 2012 წლის აგვისტოში „ნაციონალური მოძრაობისთვის“ თანხის გადარიცხვის საკითხს აუდიტის სამსახური შეისწავლის.

განცხადება ირაკლი მექვაბიშვილმა გააკეთა. აღნიშნულთან დაკავშირებით, აუდიტის სამსახურს არასამთავრობო სექტორმა  მიმართა.

ირაკლი მექვაბიშვილი:  არასამთავრობო სექტორმა ოფიციალურად მოგვმართა. ჩვენ ამ საკითხს შევისწავლით, ექსპერტიზას გავაკეთებთ და ჩვენი კომპეტენციის ფარგლებში, არგუმენტირებულ პასუხს გავცემთ. საუბარია პოლიტიკური პარტიების ფინანსების მონიტორინგის კანონთან დაკავშირებით, ამიტომ, აი ამ კუთხით ჩვენ ექსპერტიზას ამ საკითხთან დაკავშირებით, როდესაც გავივლით, გვექნება ოფიციალური პოზიცია და პასუხი. 

 ზურაბ ჭიაბერაშვილი: მოვისმინეთ პრემიერობის კანდიდატის და აწ უკვე პრემიერის სკანდალური განცხადება იმასთან დაკავშირებით, რომ ის პრაქტიკულად მონაწილეობდა კანონსაწინააღმდეგო ქმედებაში და კვალიფიკაცია ამას ერთადერთი აქვს, შეიძლება მიეცეს, ეს არის ფულის გათეთრება. ამიტომ, ბუნებრივია რომ მთავარმა აუდიტორმა უნდა  დაიწყოს კიდევაც მოკვლევა. 

რომან გოცირიძე: დანაშაული რომ მოხდა ეს ფაქტია. შეიძლება, ეს იყოს ადმინისტრაციული წესით დასჯადი, თუნდაც იგივე ორმაგი ოდენობის ჯარიმის გადახდა 40 000 ლარი ხოლო თუ ამ შემთხვევაში ფულის გათეთრების ადგილს ჰქონდა უკვე იმ კომპანიის მიერ, რომელმაც გამოიყენა იგი როგორც ცრუ მონაცვლე პირი ამ შემთხვევაში კომპანიის წინააღმდეგ შეიძლება აღიძრას უკვე შესაბამისი საქმე.

 ხორავას ქუჩის საქმე/ დროებითი საგამოძიებო კომისიის კითხვებს მოკლული მოზარდების მშობლებმა უპასუხეს

 პარლამენტში ხორავას ქუჩის საქმეზე შექმნილმა   საგამოძიებო კომისიამ  დაკითხვები დაიწყო. კომისიის კითხვებს   მოკლული  მოზარდების მშობლებმა ადვოკატებთან ერთად უპასუხეს. ლევან დადუნაშვილის და დავით სარალიძის  ოჯახმა გამოძიების მიმართ განსხვავებული დამოკიდებულება  გამოხატა. დადუნაშვილის დედა - ნათია საყვარელიძე ამბობს, რომ ენდობა გამოძიებას, პროკურორებს, ასევე სამხარაულის სახელობის ექსპერტიზის ბიუროს დასკვნას  და არ ენდობა დამოუკიდებელი ექსპერტიზის მიერ დადებულ შედეგს. დავით სარალიძის მამა არ ენდობა გამოძიებას, ამბობს, რომ  მას უთვალთვალებდა სუს-ი. ზაზა სარალიძე ეჭვ ქვეშ აყენებს სახელმწიფო ექსპერტიზის დასკვნას, პროკურორებს ფაქტებით მანიპულაციასა და მუქარაში სდებს ბრალს და იუსტიციის  და შინაგან საქმეთა მინისტრების გადაყენებას ითხოვს.

ლევან დადუნაშვილის ოჯახმა დააყენა 51-ე  საჯარო სკოლის დირექტორის მორალური პასუხისმგებლობის საკითხი. ადვოკატმა აღნიშნა, რომ იმ ფონზე, როდესაც ქვეყანაში მთავარი პროკურორი გადადგა სკოლის დირექტორის თანამდებობაზე ყოფნა გაუმართლებელია, მითუმეტეს როდესაც ცნობილა, რომ კონფლიქტი სკოლის საპირფარეშოში დაიწყო.  ადვოკატმა ასევე იმედი გამოთქვა, რომ გამოძიება დაადგენს დაკავებული მორჩაძის  მოქმედების  მოტივს და გაარკვევს ვისი ინტერესებით მოქმედებდა ის. ლევან დადუნაშვილის დედამ აღნიშნა, რომ მომხდარ დანაშაულთან დაკავშირებით მას  ორგანიზებული მოქმედების შთაბეჭდილება დარჩა.
 „ქრონიკის“ თანახმად,   იმ პირთა შორის, რომელთაც საპარლამენტო კომისია დაკითხავს   ერთ-ერთი მსჯავრდებულის ბიძა ივანე ნაკაიძეცაა, რომელთანაც, განსაკუთრებულად ბევრი კითხვა არსებობს.  „იმედის“ მიხედვით, „ივანე ნაკაიძე  დავით კეზერაშვილის ბიზნესპარტნიორია და სწორედ მისი მეგობარია მერაბ მორჩაძე, რომელიც შსს-მ მოწმეებზე ზეწოლის ბრალდებით დააკავა.  „ქრონიკის“  ცნობით, არსებობს ეჭვი, რომ მორჩაძე მხოლოდ საკუთარი ინტერესით არ მოქმედებდა.

კომისიის სხდომაზე  ერთმანეთს დაუპირისპირდნენ ეკა ბესელია და „ევროპული საქართველოს“ ლიდერები. დეპუტატებს შორის უთანხმოების მიზეზი კომისიის მუშაობაში ოპოზიციის მიერ მიწვეული ორი „ექსპერტი“(„ევროპული საქართველოს“ თქმით) ზაზა ჭაია და ირაკლი ქადაგიძე  გახდა.  ეკა ბესელია დაინტერესდა, რატომ მიიწვია „ევროპულმა საქართველომ“  კომისიასთან თანმშრომლობისთვის ექსპერტებად ირაკლი ქადაგიძე და ზაზა ჭაია ისე, რომ კომისიის დანარჩენ წევრებთან ეს შეთანხმებული არ ყოფილა და რატომ უნდა გადაუხადონ მათ ხელფასი,   ბესელიამ კონკრეტული   გახმაურებული საქმეები მიუთითა, რომელშიც  აღნიშნული პირები იღებდნენ მონაწილეობას და თქვა,  რომ მათი მიწვევა კომისიის საერთო სახელით არ უნდა მოხდეს და თუკი მათთან რაიმე სახის ურთიერთობა კომისიის წევრებს ექნებათ, უნდა ითქვას, რომ ჭაია და ქადაგიძე კონკრეტულმა პოლიტიკურმა ძალამ მიიწვია.
ნათია საყვარელიძე: ლევან დადუნაშვილი, ჩემი შვილი, მომხდარ კონფლიქტში არის მსხვერპლი. მე ვფიქრობ, რომ ასეთ ჩხუბში ლევანი ასე ბრმად არ შევიდოდა. ეტყობა იქ ვინმე დაინახა, ან მისი ძმაკაცი, ან სკოლელი. გამოძიებასთანაც, სხვათა შორის, გაცნობის მომენტებში გვქონდა კითხვები, რომელზედაც ვიღებდით პასუხებს, უმეტესობა იყო მისაღები, რაღაცაში შეიძლებოდა ეჭვი შეგპარვოდა მაგრამ ხდებოდა გარკვევა. პროკურატურასთანაც იგივე მიმართებაში ხდებოდა ურთიერთობა. 

მეეჭვება, რომ გ.ბ.-ს ლევან დადუნაშვილთან მიმართებაში გაეშალა დანა, რადგან ლევანი მასთან არანაირ შემხებლობაში არ იყო და არანაირ საშიშროებას არ წარმოადგენდა და თუ იქ გაშლა დანა, იქ არ გაშალა, სადაც დათოსთან უკვე ჩხუბი იყო და ჩხუბში არ იხმარა დანა, რომელიც ჯიბეში და ლევანი, რომელიც საერთოდ არანაირ საშიშროებას არ წარმოადგენდა, იქ გაშალა დანა, მხოლოდ ლევანზე? ეს კითხვა მაქვს მე.

..შემიძლიათ გითხრათ პროკურორებზე, რომ მე დამრჩა შთაბეჭდილება, რომ ესენი საკმაოდ კარგი პროფესიონალები არიან იმიტომ, რომ მინდა გითხრათ, რომ თითოეული სასამართლო პროცესი, ეს იყო ბრძოლა ადვოკატებსა და პროკურორებს შორის. ასევე, დამრჩა რა შთაბეჭდილება, თუ ეს საინტერესო იქნება, რომ რაც უფრო ბოლოსკენ მიდიოდა საქმე, ადვოკატები უფრო მეტ პროვოკაციაზე მიდიოდნენ და ბოლოში, საერთოდ, მე ვერ ვხვდებოდი ისეთ დროს ხდებოდა ეს პროვოცირება, რომ რატომ ხდებოდა ეს და ბოლოს მივედით იმ შედეგამდე, რომ დადგა პროკურორების აცილების მოთხოვნა.

ხათუნა მაღლაკელიძე: ჩვენ მუდმივად გვესმის ჩვენს მიმართ კითხვები, რომ რატომ არ გაქვთ კითხვები, რატომ გაქვთ ნდობა პროკურატურის მიმართ. მე როგორც იურისტს, სამართლებრივი საკითხებიდან გამომდინარე, გამოძიებაში რა მტკიცებულებებიც იყო შეგროვილი, ამის საფუძველზე, ლევანთან მიმართებაში მვრჩებოდა შთაბეჭდილება, რომ ეს ბრალი იყო წარდგენილი სწორად. მიუხედავად იმისა, რომ ლევანის ნაწილში დადგენილია დამნაშავე პირი და მას დაედო მსჯავრი, ჩვენ რა თქმა უნდა, არ ვართ გულხელდაკრეფილი, რომ დათოს ნაწილშიც იგივენაირად იქნას ყველა კითხვაზე პასუხი გაცემული და იგივენაირად დავუდგებით ბატონ ზაზას გვერდით. 

..სასამართლომ ეს ფაქტი დადასტურებულად ცნო, რომ იმ ორი ბავშვის მიმართ განხორციელდა გარკვეული ტიპის ძალადობა, თუმცა, მე ვერ ვიგრძენი მორალური პასუხისმგებლობა დირექტორისგან. მაშინ, როდესაც მთავარი პროკურორი გადადგა თანამდებობიდან, დირექტორი ინარჩუნებს თავის თანამდებობას, რაც ჩემთვის ძალიან მიუღებელია.

მიხეილ კალანდიას ჩვენების შეცვლასთან დაკავშირებით და მასზე ზეწოლასთან დაკავშირებით ვიცით, რომ მიმდინარეობს გამოძიება და მე დიდი იმედი მაქვს, რომ ეს გამოძიება მხოლოდ მორჩაძის ბრალზე არ დასრულდება, იმიტომ, რომ მორჩაძეს არანაირი დამოუკიდებელი ინტერესი იმისა, რომ კალანდიაზე განეხორციელებინა ზეწოლა არ ექნებოდა. ჩვენი აუცილებელი სურვილი და მოთხოვნა იქნება, რომ მორჩაძე ვისი ინტერესების გათვალისწინებით მოქმედებდა, ამაზე გამოძიებამ მოგვცეს პასუხი.
ოთარ კახიძე: არა დათოს მიმართ ფარდულში, არამედ სხვა პირის მიმართ ხომ არ იქნა დანა გამოყენებული?

ხათუნა მაღლაკელიძე: კონფლიქტში დაჭრილია მე-3 პირიც, ეს არის გ. მ. რომელმაც განაცხადა, რომ კონფლიქტის დროს, როდესაც დავითს ექაჩებოდა ფარდულიდან გამოსაყვანად, ზურგის ნაწილში იგრძნო წვა და მხოლოდ შემდეგ აღმოაჩინა, რომ იყო დაჭრილი. 

ოთარ კახიძე: მტკიცებულებების მიხედვით, ასევე რა შთაბეჭდილება დაგრჩათ, ვინ გამოიყენა მის მიმართ ცივი იარაღი?

ხათუნა მაღლაკელიძე: როგორც მახსოვს, პირმა რომელსაც მწვანე ქურთუკი ეცვა და რომელიც იყო დავითის მეგობართა რიცხვში. 

ოთარ კახიძე: ხომ არ იცით ინიციალები? ხომ არ გეცნობათ რომელიმე ფურცლიდან?

ხათუნა მაღლაკელიძე: სავარაუდოდ, დ. ღ.

ძალიან ცუდია ის ფაქტი რომ არც ერთი ბავშვი, არც დათოს და არც ლევანის მეგობრები სამწუხაროდ არ ამბობენ სიმართლეს. ვიცით, რომ მათ მშობლები უკრძალავდნენ ჩვენების მიცემას. 

მამუკა მდინარაძე: რატომ არ ენდობით ექსპერტ ნიკოლაიშვილის ამ დასკვნას?

ნათია საყვარელიძე: დამოუკიდებელი ექსპერტის განცხადება სასამართლოზე იყო ვარაუდი და ამის შემდეგ მოხდა განცხადება, რომ ორი ბავშვის საერთო ჭრილობების რაოდენობიდან, რომელიც მიჩნეული იყო სასიკვდილოდ, დათო სარალიძესთან და ლევან დადუნაშვილთან, აი კონკრეტულად სასიკვდილო ჭრილობებზე, კატეგორიულად გამოვრიცხავ დანას, ნაჩხვლეტ, ნაკვეთ ჭრილობას, სავარაუდოდ, არის მაკრატელი. მე დამრჩა შთაბეჭდილება თვითონ სასამრთლო პროცესიდანაც, რომ თვითონ ქალბატონ მაიას რაღაცატომ ეგონა, რომ რასაც იქ ილაპარაკებდა ჩვენ ვერ გავიგებდით ის რას ამბობდა.  

მამუკა მდინარაძე: თქვენი შეფასება თუ შეიძლება ბრალდებულების ჩვენებებზე.  

ხათუნა მაღლაკელიძე: ორივე ბრალდებულის ჩვენება იყო ერთმანეთისგან განსხვავებული, ანუ თანხვედრაში არ იყო მათი ჩვენებები. 6 თვე ინარჩუნებდნენ დუმილს ორივე ბრალდებული და ელოდებოდნენ ბოლომდე ვინ რა ჩვენებას მისცემდა და სწორედ იმ პირთა მიმართ მისცეს მათ ჩვენება, რომლებმაც ისინი ამხილეს. 

ნათია საყვარელიძე: განსაკუთრებით მახსენდება გ.ჯ. ორის ჩვენება, რომელიც თითქმის ჩაგდების ზღვარზე მივიდა, რადგან ბავშვი ითხოვდა ბრალდებულების გაყვანას. პირდაპირ ადვოკატების მხრიდან, არ ვიცი წინასწარ იყვნენ შეთანხმებული, არ ვიცი ეს მათი მიღებული პრაქტიკა იყო, რომ  პირდაპირი შევიწროება მოხდა ფიზიკურადაც მოწმის.  მოსამართლე იძულებული გახდა, რომ გაიყვანეთო, მერე თქვა. გაიყვანეთ ეს ბრალდებულებიო და რომ გაიყვანეს პირდაპირ თქვა ვინ იყო ლევანთან მიმართებაში.

კვირიკაშვილმა რა იცოდა ამ საქმის შესახებ და რაზე გქონდათ საუბარი გახარიასთან?
ზაზა სარალიძე: იგივე დეტალებზე მქონდა საუბარი ბატონ კვირიკაშვილთან. მე როგორც შევატყე, რომ ეს ადამიანი არ იო ინფორმირებული დეტალებზე. გახარიასთან პირდაპირ მქონდა საუბარი -რატომ არ შემხვდა 2 თვის წინ და პლუს ყველაზე ცუდი ის იყო, როდესაც გახარიამ იქ თქვა, ბატონ კვირიკაშვილს მიმართა, ბატონო პრემიერო ჩვენ ამ საქმეს აღარ ვიძიებდითო, როდესაც ქალბატონი წულუკიანი გამოდის, რომ პირველივე დღიდან გამოყოფილია საქმე და ძიებაშია შსს-ს მიერო. ჯერ ერთმანეთში ჩამოყალიბდეს სუ ყველა, ეს ჩინოვნიკები, ვერავინ ვერ დამარწმუნებს იმაში, რომ წულუკიანმა ეს საქმე არ იცოდა, გახარიამ ეს საქმე არ იცოდა და კვირიკაშვილზე პირდაპირ მინდა ვთქვა, რომ ამ კაცმა ეს საქმე არ იცოდა და ძალიან დიდი შეცდომა იყო, თუ ხელისუფლება გადადგა იმის გულისთვის, რომ ჩემი და მაჩალიკაშვილის საქმე გადაეფარათ.

... რაღაც მუხლით მაინც არის დამნაშავე მირზა სუბელიანის შვილი ხომ დამეთანხმებით? თუნდაც ხულიგნობა, თუნდაც ორგანიზატორობა. პლუს ამას მირზა სუბელიანის ცოლის დისშვილი ერთვება ამ საქმეში, რომელიც მკვლელია ჩემი შვილის, ამას ვერავინ გადამარწმუნებს, რაც არ უნდა მოხდეს, იქიდან გამომდინარე, რომ უკვე დარწმუნებული ვარ მაგის ქმედებებში. მაქსიმალურად ეცადა მირზა სუბელიანი, რომ სხვა გზით წასულიყო ეს გამოძიება, რასაც პირდაპირ ადასტურებს ის ფაქტები, რომ ბატონი გიორგი გახარია როცა მიმტკიცებს დღეს რაღაც -რაღაცებს, რომ ჩემი უწყება გამოიძიებსო, მისმა უწყებამ პირველად დაიწყო ამ საქმის გაყალბება. 

შემიძლია კომენტარი გავაკეთო ვანო მერაბიშვილის გაყვანის ფაქტებთან დაკავშირებით, რომელ ინფორმაციასაც ფლობს მირზა სუბელიანი. ფაქტია, რომ მირზა სუბელიანის ინტერესებს აბსოლუტურად იცავდა პროკურატურა და ითვალისწინებდა ყველაფერს. 
მირზა სუბელიანი ჩემთან სახლში იყო მოსული, ეს მოხდა მისი შვილის დაკითხვის შემდეგ, მომიბოდიშა და მომისამძიმრა იქაც პროცესზე. სახლში იყო მოსული, მე არ ვიყავი, ჩემი მეუღლე დახვდა.  ბოდიშის მოხდისა და მოსამძიმრების  მიზნით მოვიდა.  ბიბლია გადმოგვცა საჩუქრად და ხატი ბავშვის სახელზე. დანარჩენი არაფერი კომუნიკაცია.. ტელეფონით მირეკავდა ზუსტად იმ პერიოდში, სანამ სახლში მოვიდოდა, ვიყავი თუ არა სახლში, იმის დადგენა უნდოდა, რაღაცებს მეუბნებოდა, ისევ და ისევ  მიბოდიშებდა, რომ ალბათ რაღაც შეცდომა დავუშვი ბავშვის აღზრდაშიო.

...ჩემთვის ამოუხსნელია რატომ მაინც და მაინც ჩემს შვილს დაესია სულ ყველა და ურტყამდნენ ამ დანებს თუ რაც იყო. ამ ინციდენტზე ჩემი შვილის მეგობარი იყო მხოლოდ ორი ადამიანი, ყვებოდნენ თავიდან ბოლომდე სიმართლეს, მაგრამ ბოლო ნაწილში, მკვლელობის ნაწილში, საერთოდ არეულები იყვნენ და არაფერს არ ლაპარაკობდნენ. როდესაც საავადმყოფოში იწვა ჩემი შვილი თითქმის მთელი 51-ე სკოლა იქ იყო და რა მარტო, ძალიან ბევრი ადამიანი.  ძირითადად სახელდებოდა მღვდლის შვილი და ***, გ.ჯ თავისთავად. 

ირაკლი აბესაძე: ხომ არ არიან ფიგურანტები ეს ახალი სახელი და გვარი დასახელდა, ისეთები, ვინც თქვენი აზრით, შეიძლება ფლობდნენ ინფორმაციას საკითხთან დაკავშირებით და არ არიან დაკითხულნი?

ზაზა სარალიძე: ვეძებ სამ გოგოს, სამწუხაროდ, არ ვიცი სახელები და გვარები. 

..გუგუშვილს, როცა ვუთხარი, შესაძლებელია „მალალეტკების“ ომი დაიწყოს-მეთქი, ასეთი პასუხი გამცა – ეგ ჩემი პრობლემა არ არის, დაიწყოს, არ არის პრობლემაო. ერთ-ერთ შეხვედრაზე მარტო ვიყავი, საკმაოდ წყობიდან გამომიყვანეს პროკურორებმა და ფაქტიურად ჩხუბით წამოვედი იქიდან. გუგუშვილი პირდაპირ შეტევაზე გადმოვიდა შენ ძალიან საეჭვოდ საუბრობ და ვიღაცისგან, ფაქტიურად დამაბრალა ასეთი რამ, რომ ვიღაცის ნალაპარაკებს, ან ვიღაცის მხარეს ვიჭერდი. ძალიან ბერი საეჭვო ვითარებაა იმ კადრებთან დაკავშირებითაც შემიძლია კომენტარი გავაკეთო. ვანო მერაბიშვილის გაყვანის კადრებთან დაკავშირებით, ინფორმაციას ფლობს მირზა სუბელიანი. ესეც კუპრავას აღმოჩენაა. ფაქტია, რომ მირზა სუბელიანის ინტერესებს იცავდა პროკურატურა.

ვინც ახლდა მიხეილ კალანდიას იმ პირებიდან შესაძლებელია კიდევ ყოფილიყო ვინმე, ვინც დანა იხმარა ჩემი შვილის მიმართ. მე არ გამოვრიცხავ, ისევ და ისევ მინდა დავაზუსტო ეს, მე მხოლოდ და მხოლოდ ვფლობ ამ სამ პიროვნებაზე ინფორმაციას.

ანრი ოხანაშვილი: თქვენ თქვით, რომ არსებობენ ასევე სხვა პირები, გარდა გამოძიების მიერ დადგენილი პირებისა, ვინც დაარტყა დანა თქვენს შვილს, ხო და თქვენ ასახელებთ პირდაპირ მიხეილ კალანდიას და ასახლებთ მეორე არასრულწლოვანს გ. მ-ს, ხომ ასეა?

ზაზა სარალიძე: დიახ.

რა არის რამდენიმე ძირითადი საკითხი რომ მითხრათ, რის საფუძველზე ასახელებთ აი ამ პირებს.
გ. მ. დიახ, უკნიდან ექაჩებოდა ჩემ შვილს გაშლილი ხელებით, რომ ფარდულიდან გადმოეგდო. დაუსვეს შემდეგი კითხვა, ქონდა თუ არა ტანსაცმელზე სისხლის კვალი, რაზედაც კატეგორიულად უარყო. მხოლოდ და მხოლოდ ის დაადასტურა ზურგის არეში ჭრილობა ქონდა და მისი სისხლის კვალი შესაძლებელია ყოფილიყო. დამთავრდა ამ პიროვნების  დაკითხვა. გამოუშვეს სასამართლო დარბაზიდან და პროკურატურამ დააყენა შუამდგომლობა. ამოიღო სამხარაულის რაღაც ექსპერტიზის დასკვნა, სადაც ნათლად დგინდებოდა, რომ ამ პიროვნების ტანსაცმელზე ძალიან, საკმაო რაოდენობით აღმოჩნდა ჩემი შვილის სისხლი, რაც იწვევდა ძალიან ბევრ კითხვას, მაგრამ, სამწუხაროდ, არასრულწლოვანს უკან ვეღარ დააბრუნებდა. ესეც შეგნებულად გააკეთა პროკურატურამ. ეს არის მთავარი იმის დამადასტურებელი, რომ ეს ბავშვი იტყუება და პირდაპირი შემხებლობა ქონდა ჩემ შვილთან და ესეც ხმარობდა იარაღს. დანას ხმარობდა თუ სხვა იარაღს ვერ გეტყვით.

სერგი კაპანაძე: თქვენ ამბობთ, როდესაც მორჩა სასამართლო დაკითხვა მისი და ის გავიდა შემდეგ იქნა შემოტანილი ბიოლოგიური ექსპერტიზის დასკვნა, რამდენადაც მესმის ანუ შესაბამისად თქვენ მერე ნახეთ ეს ინფორმაცია და მერე უკვე გ. მ-ს დაკითხვა აღარ მომხდარა.

ზაზა სარალიძე: რა თქმა უნდა, ვეღარ დააბრუნებდნენ უკან, როდესაც ანუ, აი, ქალბატონი ნესტანი დამეთანხმება, როდესაც ანუ ინფორმაცია  მქონდა, რომ რაღაც ექსპერტიზის დასკვნა მოვიდა, დავურეკე ზვიად ფხაკაძეს, ხმამაღალზე მქონდა ტელეფონი ჩართული, ქალბატონი ნესტანიც უსმენდა, რა დასკვნაზეა საუბარი-თქო და ზაზაო ეს არაფერი ისეთი მნიშვნელოვანიო, მნიშვნელოვანი რომ იყოს ხომ იცი ჩაგაყენებდი საქმის კურსშიო. თქვენ ბევრს თუ ილაპარაკებთ ამათაც გამოვუშვებთ გარეთ. პირდაპირი პასუხი იყო ჩემი აი ჟესტიკულაციითაც-გამოუშვით, პრობლემა არ არის.

ზაქარია ქუცნაშვილი: რომელმა პროკურორმა გითხრათ?

ზაზა სარალიძე: იმედა გუგუშვილი. იმედა ქვია სწორი სახელი, ინას ეძახიან. თუ დანარჩენი მკვლელები გარეთ უნდა იყვნენ აზრი რა აქვს ხომ ერთი ადამიანის და ორი ადამიანის დაკავებას. სამხარაულის ექსპერტიზამ დამალა, ჩვენთვის არ იმსჯელა ტანსაცმელზე არსებულ დაზიანებებზე, რომელიც პირდაპირ გამორიცხავდა მხოლოდ და მხოლოდ დანების მოქმედებას. საერთოდ არ იყო გამოკვლეული ლევან დადუნაშვილის შარვალზე არსებული მიშხეფებული სისხლის. არც ამ კითხვებზე არ იქნა პასუხი, საერთოდ არაფერზე არ იქნა ფაქტიურად. ამომწურავი პასუხი სამხარაულის ექსპერტიზას არაფერზე არ გაუცია. ასე რომ, ჩემი აზრით, საერთოდ, გასაბათილებელია.

ნესტან ლონდარიძე: ყველა საგამოძიებო მოქმედება რომ ჩატარებულიყო ისე, როგორც ამას კანონი მოითხოვს, დღეს არ გვექნებოდა ამდენი კითხვის ნიშანი და ალბათ, თავად საქმეც არ შევიდოდა ამ კუთხით ჩიხში. 

მამუკა მდინარაძე: რა მტკიცებულებები შეიძლება ყოფილიყო და რა მტკიცებულებები განადგურდა, რაც რომელიმე მათგანზე გაიყვანდა გამოძიებას?

ნესტან ლონდარიძე: ერთობლიობაში,  ყველა ის მოქმედება რომ ჩატარებულიყო, რომელზეც დღეს უკვე კითხვის ნიშნებს ვსვამთ, შესაძლებელია სხვა სურათი მოგვეცა. 

ზაზა სარალიძე: ერთადერთი გამოსავალია, რომ ეს ბავშვები ალაპარაკდნენ სუყველა აბსოლუტურად, მაგრამ ძალიან მეეჭვება, იქიდან გამომდინარე რომ სასამართლო პროცესზე ჩვენებები მიცემული აქვთ და განმეორებითი სხვა ჩვენება რომ
მისცენ, მხოლოდ და მხოლოდ ჩვენების გამო იქნება პასუხისგებაში მისაცემი ყველა. წულუკიანის დანიშნული იყო ის შოთაძე, ტაშს უკრავს ახლაც. შოთაძეს დანაშაულებრივი წვლილი რომ მიუძღვის ამ საქმეში, იმდენი ვის  მიუძღვის? ე.ი. წულუკიანსაც მიუძღვის რაღაც წვლილი ხო? გახარიამ პირდაპირ დაიწყო ამ საქმის გაყალბება, არც ერთია დასატოვებელი თანამდებობაზე, არც მეორე. 

ზაზა სარალიძე: პოლიტიკურ ჭრილში გადაიტანეს ჩემი შვილის ვითარება და პირდაპირ დამადანაშაულო როგორც ქალბატონმა ეკამ, ძალიან ბევრმა ადამიანმა, რომ ვიღაც პოლიტიკურ პარტიას მივეცი მე უფლება, რომ ჩემი შვილის სულით მანიპულირებდეს, ზუსტად ამაზე გვქონდა საუბარი. ძალიან უხეში საუბარი მქონდა ზვიად ფხაკაძესთან. ეს ჩაწერილი მაქვს ტელეფონში და თუ დაგჭირდებათ, არ არის პრობლემა, მოვიტან. 

ეკა ბესელია: ვერ ნახავთ ვერცერთ განცხადებას, სადაც მე მსგავი სიტყვებით ან მსგავსი ტერმინოლოგიით გამოვახატავდი პოზიციას. თუ ასეთი არსებობს,  შეგვიძლია, ეს მე და თქვენ გავიაროთ და მაჩვენოთ ესეთი გამონათქვამი. გაცილებით უფრო მძიმე შეფასებები მოვისმინე მეც და საზოგადოებამაც სამწუხაროდ, ამ საქმესთან დაკავშირებით და ის, რაც ითქვა იმ პოლიტიკური ჯგუფის მხრიდან ამ თემით, სამწუხაროდ, არასწორი მიმართულებით თუ არასწორი  მიზნით გამოყენების კუთხით, ამაზე განცხადებები ცოტა ხნის წინ პირდაპირ ეთერში გააკეთა გვარამიამ და არამხოლოდ მან. 

ზაზა სარალიძე: ძალიან გთხოვთ, ყველამ თავი შეიკავეთ, სიტყვა პოლიტიკის ხსენებაზეც ვღიზიანდები იქიდან გამომდინარე, რომ არ მინდა არავის  შეურაცხყოფა მივაყენო, არცერთი პოლიტიკური  პარტია არ მაინტერესებს საერთოდ.  

ეკა ბესელია:  [...] მოიწვიეთ თუ არა ჩვენ არ გვიმსჯელია ამ საკითხზე, კომისიისთვის ექსპერტად თუ სპეციალისტად ბატონები ქადაგიძე და ჭაია.  თუ ისინი უკვე მოწვეულები არიან, ან თქვენ უნდა აიღოთ პასუხისმგებლობა იმ ადამიანებზე ვინც მოგყავთ ან კომისიამ გამოხატოს თავის პოზიცია და შესაბამისად, ყველა წევრი თვითონ აიღებს პასუხისმგებლობას მის მიერ მიღებულ გადაწყვეტილებაზე.

სერგი კაპანაძე: დიახ, გიდასტურებთ, ნამდვილად ზაზა ჭაია და ირაკლი ქადაგიძე არიან აყვანილი კონკრეტული ფუნქციის შესასრულებლად, მათ აქვთ ძალიან მდიდარი და კარგი გამოცდილება.

ეკა ბესელია:  რა დახმარება უნდა გაუწიონ მათ კონკრეტულად კომისიას?

გიგა ბოკერია: არც კი შევალ ამ დისკუსიაში, ახლა ქ-ნი ეკა, რასაც ითხოვს, რომ როგორებად მიმაჩნია ესა თუ ის ექსპერტი, არა იმიტომ, რომ ამაზე საუბარი არ შეგვიძლია, პრინციპულად არასწორად მიმაჩნია, მით უმეტეს ძლიერი პოზიციიდან უმრავლესობისა კომისიაში, არ დადგენა იმ წესების, სადაც ხელის გადაწევით ხდება გადაწყვეტა მისცემ თუ არა საშუალებას კომისიის ამა თუ იმ პოლიტიკურ ჯგუფს ან წევრს....

ეკა ბესელია: პარლამენტის წევრია, თქვენც პარლამენტის წევრი ხართ.

გიგა ბოკერია:  თუ გამაწყვეტინებთ უფრო დამაჯერებელი კი არ გახდებით.

ეკა ბესელია:  არ გინდათ ეს გაცვეთილი ფრაზები ჩემთან დაკავშირებით.

გიგა ბოკერია: რატომ მაწყვეტინებთ, მე ხომ არ გაწყვეტინებდით ქ-ნო ეკა?

ეკა ბესელია:  მე ნუ მესაუბრებით ეგეთი ფრაზებით.

გიგა ბოკერია:  რას ნიშნავს ნუ გესაუბრებით? 

ეკა ბესელია:  მე ნათლად ვაყენებ მარტივ საკითხს.

გიგა ბოკერია:  გავიგე, დააყენეთ ეს საკითხი და მეც ვაყენებ ნათელ საკითხს და ნუ მაწყვეტინებთ მეთქი, მე ხომ გისმენდით? თქვენ გგონიათ მსიამოვნებს თქვენი მოსმენა ძალიან?

ეკა ბესელია:  ახლა მე მკითხეთ, მე როგორ მსიამოვნებს თქვენი მოსმენა.

გიგა ბოკერია:  შევეჯიბროთ ამაში სხვაგან, მესმის, რომ ფსიქოლოგიურად რთულია უმრავლესობიდან უმცირესობაში აღმოჩენა, მაგრამ მოგიწევთ ახლა ამასთან შეგუება.

ეკა ბესელია:  არ გინდათ ახლა ეს გაცვეთილი ფრაზები რა. ფსიქოლოგიურად რთული, რომ ყოფილიყო ეს გადაწყვეტილება, ჩვენ მივიღეთ და მოგეცით ეგ შესაძლებლობა, რომ გამოჩნდეთ კარგად...

გიგა ბოკერია:  ვერ იკავებთ თავს ელემენტარულ ვითარებაში...მე, რომ დავასრულებ ერთხელაც მიეცით 30 წამი, ქ-ნ ეკას, რომ არ დარჩეს უკმარისობის გრძნობა.

სერგი კაპანაძე: დაასრულეთ, ბ-ნო გიგა, შემდეგ ქ-ნი ეკა. 

გიგა ბოკერია:  მიშლის ქ-ნი ეკა, ეს კარგად გამოგდის.

ეკა ბესელია:  ბ-ნო გიგა მინდა გითხრათ, რომ ძალიან ნუ გაერთობით და ნუ ჩავარდებით იმ ხიბლში, მართლა უმრავლესობაში ნუ გგონიათ თავი, ეს დროში შემოსაზღვრული მოცემულობაა, ამიტომ ეს ხშირად გაიხსენეთ ხოლმე, შეიძლება ისე დაიჯეროთ, რომ მერე სულ აგერიოთ ხოლმე ვერტიკალები.

გიგა ბოკერია:  უმრავლესობაში ყოფნა ზოგადად დროებითი ამბავია ქ-ნო ეკა. ყველაფერი დროებითია ცხოვრებაში.

ეკა ბესელია:  თქვენი ეს პათოსი დროში შემოსაზღვრულია, პირდაპირ წერია, რომ ეს 3 თვით არის.

ოთარ კახიძე: თქვენი ხელისუფლება დროებითი არ არის?  მუდმივად ხართ?

ეკა ბესელია:  თუ ისინი უკვე მოწვეულები არიან ან თქვენ უნდა აიღოთ პასუხისმგებლობა იმ ადამიანებზე, ვინც მოგყავთ ან კომისიამ გამოხატოს თავის პოზიცია და შესაბამისად, ყველა წევრი თვითონ აიღებს პასუხისმგებლობას მის მიერ მიღებულ გადაწყვეტილებაზე.

სალომე ზურაბიშვილი: მე არ მინდა ვიყო იმ კომისიის წევრი, სადაც ეს ექსპერტები იქნებიან, როგორ კომისიის ექსპერტები. ანუ იყოს ძალიან ნათლად ნათქვამი, რომ ესენი არიან ამ კომისიაში ამ პოლიტიკური ჯგუფის ექსპერტები.  

ეკა ბესელია: ბატონი ქადაგიძე კრიმინალური პოლიციის უფროსი იყო, ერთ-ერთი პასუხისმგებელი პირი იყო ვაზაგაშვილის სპეცოპერაცია ჩატარდა და ადამიანები ქუჩაში ჩაცხრილეს. მეორე პირი მსჯავრდებულია ერთ-ერთ საკმაოდ გახმაურებულ საქმეზე.

მამუკა მდინარაძე: ვეთანხმები ქალბატონ სალომეს, დავარქვათ ამ ადამიანებს, ვისაც მოვიწვევთ თითოეული ჩვენგანი, ამ ჯგუფის მიერ მოწვეული ექსპერტები. ძალიან კარგია, პოლიტიკური პასუხისმგებლობაც ნაწილდება. 

ელენე ხოშტარია: ჩვენ და „ოცნება“ ადამიანების ობიექტურ შეფასებაზე ვერასოდეს შევთანხმდებით. აქედან გამომდინარე, ვთქვით, რომ ვინც თავის ექსპერტზე პასუხისმგებლობას იღებს, მან მოიყვანოს. ყველას აქვს დღეს საშუალება რომ მოიყვანოს. 

ზაზა სარალიძე: ჩემზე რომ საუბრობენ და ეგრევე პოლიტიკას ახსენებენ ვღიზიანდები და ეს დავაფიქსირე. ნურავის ნუ ექნება იდეაში, რომ ვინმეს მე მივეცი ჩემი შვილის სულით მანიპულირების საშუალება. რა ეტაპზეც არის დღეს შს სამინისტროს გამოძიება არანაირი იმედი არ გამაჩნია, გიორგი გახარია, შემიძლია პირდაპირ ვთქვა, რომ თანამდებობისთვის არის შეუფერებელი პიროვნება. გახარიას უწყებამ დაიწყო ამ საქმის გაყალბება. მერე კვირიკაშვილთან თავის მართლება დაიწყო, რომ ძალიან მალე წაიღო ეს საქმე პროკურატურამ და ჩვენ არანაირი უფლება არ გვქონდაო. მერე გამოდის წულუკიანი და ამბობს, რომ კვირიკაშვილი შეცდაო, გახარიას კი არ დაუბრუნდაო, გახარია ამ დრომდე იძიებდაო. ძალიან ბევრი გარემოებაა, არც ერთი არ არის დასატოვებელი თანამდებობაზე. 

ეკა ბესელია: რაც შეეხება იმ კონკრეტულ ეპიზოდს, რომელიც უკავშირდებოდა ჩემთან დაკავშირებით გაკეთებულ განცხადებებს, მგონი კომენტარი აღარ სჭირდება. გაირკვა ხო? რომ ეს იყო ძალიან ზოგადი განცხადება, რომ პოლიტიკური ჯგუფები რატომ ითქვა, რომ იდგნენ ამ პროცესის უკან. ეს მგონი აღარ არის საერთოდ  სადებატო და სასაუბრო, იმიტომ რომ ამის თაობაზე თავად საუბრობდა გვარამიაც და ის პოლიტიკური პარტიებიც, ვინც სამწუხაროდ ცდილობდა, რომ ეს ტრაგედია გამოეყენებინა საკუთარი მიზნებისთვის. 

სერგი კაპანაძე: იკვეთება ისეთი ტიპის კითხვები, რომლებზეც ამ წუთში პასუხი არ არსებობს. ეს ეხება მაგალითად, იმას რომ ამ ჩხუბის შედეგად იკვეთებოდა ერთი კონკრეტული ახალგაზრდის დაჭრის ფაქტი, რომელზეც როგორც ჩანს, გამოძიება არ იყო დაწყებული. აქ იყო კითხვები რაღაც გარკვეული ნივთმტკიცებების არ ამოღებასთან დაკავშირებით. ამ ყველა თემას ჩვენ კიდევ უფრო შევისწავლით და ამ კითხვებს მივმართავთ შსს- სკენ და პროკურატურისკენ. 

გიგა ბოკერია: ეს სია შედგა საქმის მასალებიდან გამომდინარე და ყველა გვარი, რომელიც ამ პირველად სიაში არის ამ მასალებიდან გამომდინარე მოხვედრილი.

ნაკაიძე არის ამ სიაში?
დიახ, არის.

როდის იგეგმება?
გეტყვით. დღეს გადაწყდება შემდეგ სხდომაზე ვინ იქნება დაკითხული და საზოგადოებას ეცოდინება თითოეულ ამ სიაში მყოფ პირთან დაკავშირებით როდის იქნება გამოძიება.

რა კონკრეტულ შემთხვევაში მოხდა ნაკაიძის შემხებლობასთან დაკავშირებით?
ამ საქმესთან შემხებლობასთან დაკავშირებით. დანარჩენი ცნობილი გახდება საზოგადოებისთვის, როცა მოხდება ამ შესაბამისი პირების დაკითხვა.

ელენე ხოშტარია: აბსოლუტურად ყველა პიროვნება, ყველა ადამიანი, რომელსაც შეიძლება რაიმე გავლენა მოეხდინა გამოძიებაზე, რომლზეც ეჭვი ჩნდება და კითხვის ნიშანი ჩნდება იქნება დაკითხული და სწორედ აქედან გამომდინარე, რომ არსებობს კითხვის ნიშნები, მათ შორის, გ. ჯ-ს ნათესაობის მიმართ ივანე ნაკაიძე არის ჩასმული. კონკრეტულად რა კითხვები იქნება, რა ვერსები იქნება მასთან მიმართებაში, ეს გამოჩნდება მხოლოდ და მხოლოდ დაკითხვების შემდეგ.

ეკა ბესელია: ყველა პირის მიმართ კითხვები დაისმევა, როდესაც ეს პირები, ვისზეც მიიღებს კომისია გადაწყვეტილებას გამოცხადდება კომისიის სხდომაზე.
პარლამენტის  საგამოძიებო  კომისიის  სხდომის  ნაწილს  ესწრებოდა სახალხო დამცველიც 

 ნინო ლომჯარიამ  შეხვედრიდან გამოსვლის  შემდეგ თქვა, რომ საქმიდან გამქრალია არაერთი მტკიცებულება და არ არის ამოღებული ასევე  საჭირო მტკიცებულება. სწორედ  ამიტომ, მხოლოდ ჩვენებების  საფუძველზე რეალური დამნაშავის პოვნა გაჭირდება.  
ნინო ლომჯარია: ყველა იმ პირის პასუხისმგებლობის საკითხი უნდა დადგეს, მიუხედავად მათი თანამდებობრივი სიმაღლისა, ვინც შეიძლება იცოდა, ან ხელს უწყობდა, ან ხელს აფარებდა გარკვეული ინტერესების გატარებას ამ საქმეში, რა თქმა უნდა, სახალხო დამცველი არ დაიხევს უკან თუ ასეთი რამ გამოიკვეთა. იმედია, რომ კომისიის ფორმატშიც მოხდება მსჯელობა. ჩემი მოლოდინები რამდენად დავადგენთ თუნდაც ამ კომისიის ფორმატში მკვლელობის მონაწილე პირებს - გართულდება, ჩემი აზრით, სამწუხაროდ, იმიტომ რომ მნიშვნელოვანი მტკიცებულებების ნაწილი არ არის ამოღებული და მხოლოდ ჩვენებით რამდენად შეიქმნება რეალური სურათი რთული სათქმელია. ალბათ, მთავარი აქცენტი უნდა გაკეთდეს იმაზე, თუ რატომ არ განხორციელდა   ის საგამოძიებო მოქმედებები, რომლებიც იყო განსახორციელებელი და ვისი პასუხისმგებლობა იყო ეს.

 „მოამბის“ თანახმად, კენჭისყრის შემდეგ გადაწყდა რომ  კომისიის მომდევნო სხდომაზე დაკითხვაზე პროკურატურის ერთი წარმომადგენელის- პროკურორ ზვიად ფხაკაძეს და შსს-ს წარმომადგენელს- კახა სირაძეს დაიბარებენ.
 კლუბ „ბასიანის“ ოფისში საგამოძიებო მოქმედებები  გადაიდო
 კლუბ „ბასიანში“ სამართალდამცველები საგამოძიებო მოქმედებების ჩასატარებლად მივიდნენ.  შსს-ს ცნობით, მათ ფინანსური დოკუმენტაცია უნდა ამოეღოთ, თუმცა ეს მოქმედებები აღარ ჩატარდა,   რადგან ადმინისტრაციისთვის ფინანსური დოკუმენტების ამოღების შესახებ სასამართლო განჩინების შემდეგ გაირკვა, რომ განჩინებაში კლუბის საკადასტრო კოდი არასწორად იყო მითითებული.  შსს-ს ცნობით,  მას შემდეგ, რაც ტექნიკურ ხარვეზს გამოასწორებენ, საგამოძიებო მოქმედებები განახლდება. 
 თავდაპირველად, მედიაში გავრცელდა ცნობა, რომ  სამართალდამცველები კლუბ ბასიანში საგამოძიებო  მოქმედებების ჩასატარებლად  მხარესთან შეთანხმებით მივიდნენ, თუმცა ა აღნიშნული ცნობა კატეგორიულად უარყო „ბასიანის“ მხარემ, მათთვის გაუგებარია, რა კავშირშია  ნარკოგამსაღებლებთან დაკავშირებით დაწყებულ გამოძიებასთან კლუბის ფინანსური დოკუმენტაცია. 

ტატო გეთია: დოკუმენტაციები წაიღონ, რა არის ამაში? აქ იყო უბრალოდ პრინციპული საკითხი, რომ მოდიან ესე უცებ, მერე იქედან ცალკე განცხადებას გივრცელებენ... მე მინიმუმ, 10 ინტერვიუში მომიწია იმის ახსნა-განმარტების მიცემა, რომ არანაირი წინასწარი შეთანხმება ამაზე არ ყოფილა. რატომ მიდის ეს ცილისწამება და რატომ ავრცელებენ ამ ტყუილებს. ამიტომ იყო პრინციპის საკითხი სრულიად. ზუსტად ამიტომ გადავიღეთ ვიდეო შიგნით, ამიტომ გავავრცელეთ. თქვენ ხედავთ, რომ მაინცდამაინც გაწევ-გამოწევა, ვიდეოების გადაღება და ერთი ამბის ატეხვაა საჭირო იმისთვის, რომ მინიმალური კანონის ფორმები იქნას დაცული. 

განჩინება გამოცემული არის 24 მაისს, კიდევ ერთი ლაფსუსი, გარდა იმისა, რომ საიდენტიფიკაციო კოდი არასწორია და ასე შემდეგ. ეს არის უკვე ვადაგასული.  ეს არის ჩვენთვის უკვე პრინციპული საკითხი, რომ ასე აბსურდულად არ ხდებოდეს რაღაცები, თორემ ის, რომ ოფისში სკამების და მაგიდების მეტი არაფერი არ არის, ის ფინანსური საბუთები რასაც ითხოვენ, სხვაგან არის. უბრალოდ პრინციპული საკითხია, რომ ასე ამ ქვეყანაში არ ხდებოდეს რაღაცები, საიდენტიფიკაციო კოდი არის არასწორი და ამას არ აღიარებენ და იძახიან, რომ მერე რა, რომ მისამართი წერია და ასევე, უყურებთ, 24 მაისი 2018 წელი. ეს არის ვადაგასული  განჩინება. ამასა ყველაფერს დრო გვაჩვენებს. ფაქტია, რომ დღევანდელი ფაქტი არის კომიკური. რატომ  ხდება ასე? რატომ ავრცელებენ თავიანთი  მედიის საშუალებით, რომ ურთიერთშეთანხმების საფუძველზე მოხდა, რომელიც აბსოლუტური სიცრუეა. რატომ?  რატომ მოდიან 24 მაისის განჩინების  საფუძველზე, დღეს ოფისში, რატომ არის  საიდენტიფიკაციო კოდი არასწორი. ეს კითხვები თავის  თავშივე მოიცავს პასუხებს ჩემი განცხადების გარეშე. 

ყველამ კარგად ვიცით რაც ხდება ქვეყანაში და როგორი კომპეტენციის ხალხიც არის სხვადასხვა ადგილებში. იგივე ხდება აქაც, ფაქტი არის სახეზე, ეს იყო ცირკი ჩვეულებრივი. 

ვალერი გელბახიანი: გამოძიებას დაცვის მხარემ მოსთხოვა წარმოედგინა ის დოკუმენტი, რომელიც დაადასტურებდა, რომ „ბასიანში“ უნდა ჩატარდეს ჩხრეკა. გამომძიებელმა წარმოადგინა სასამართლოს განჩინება, სადაც წერია სხვა საკადასტრო კოდი, რომელიც არ ემთხვევა „ბასიანის“ საკადასტრო კოდს, ამიტომ სხვა საკადასტრო კოდზე მითითებულ დოკუმენტაციას ჩვენ ვერ გავცემთ, უარს ვეუბნებით ჩხრეკის ჩატარებაზე და მივიღებთ ყველა ზომას, რომ ეს უკანონობა იქნეს აღმოფხვრილი, მიმაჩნია, რომ  ძალადობაა და   გადაჭარბებაა ძალაუფლების და გარდა ამისა, ჩვენ ისიც არ ვიცით, ბასიანის მიმართ არის თუ არა სისხლის სამართლის საქმე. არაფერი არ ირკვევა ამ დოკუმენტით. 

შსს: შსს წარმომადგენლებმა მიმართეს ბასიანის ადმინისტრაციას მოსამართლის 24 მაისის განჩინებით, რომლის მოქმედების ვადა 30 დღეა და განუმარტეს, რომ ამ განჩინების საფუძველზე, უნდა განხორციელებულიყო საგამოძიებო მოქმედებები, საფინანსო-საბუღალტრო დოკუმენტაციის ამოღების მიზნით. ვინაიდან მოსამართლის განჩინებაში მითითებული იყო ბასიანის ძველი საიდენტიფიკაციო კოდი, შსს-მ არ ჩაატარა საგამოძიებო მოქმედებები. ხარვეზის აღმოფხვრის შემდეგ კლუბ ბასიანში განხორციელდება საფინანსო-საბუღალტრო დოკუმენტაციის ამოღება.

სინოდის სხდომა და ნარკოპოლიტიკა

საქართველოს საპატრიარქომ,  21 ივნისს გამართულ  სინოდის სხდომაზე, საკუთარი  მოსაზრება ნარკოპოლიტიკასთან დაკავშირებით  კიდევ ერთხელ გამოთქვა.  სხდომის ბოლოს შედგენილი ოქმის თანახმად,  სინოდის  წევრებმა  მარიხუანის მოხმარებაზე საკონსტიტუციო სასამართლოს გადაწყვეტილება გააკრიტიკეს და ნარკორეალიზაციის კონტროლის გამკაცრების პარალელურად პრევენცია-რეაბილიტაციის გაძლიერების აუცილებლობაზე ისაუბრეს.
„მოამბის“ თანახმად, საპატრიარქოს მიაჩნია, რომ კანაფის დამზადების ნებართვა ფაქტობრივად ნარკოვაჭრობის ლეგალიზებაა, რაც ქვეყანას უმძიმეს შედეგებს მოუტანს და საკონსტიტუციო სასამართლოს მიერ ნარკოლიბერალიზაციასთან დაკავშირებით მიღებული გადაწყვეტილება დიდი საფრთხის შემცველია.

ამასთანავე,   გადაწყდა, რომ სპეციალურმა კომისიამ უნდა ჩამოაყალიბოს  ეკლესიის პოზიცია ნარკოტიკული ნივთიერების მოხმარების შედეგად გარდაცვლილთა საეკლესიო წესით დაკრძალვის თაობაზეც.

საქართველოს საპატრიარქო: ეკლესია არასოდეს უჭერდა მხარს ნარკომანიით დაავადებულთა მიმართ პატიმრობის შეფარდებას, მაგრამ მიგვაჩნია, რომ საკონსტიტუციო სასამართლოს მიერ ნარკო-ლიბერალიზაციასთან დაკავშირებით უკვე მიღებული გადაწყვეტილება დიდი საფრთხის შემცველია და სერიოზულ ბიძგს აძლევს ნარკოტიკების ფართოდ გავრცელებას და მოხმარებას.

მეუფე დავითი: ეს აუცილებლად არის ჩამოსაყალიბებელი, გარკვეულწილად არის გასაწერი რჩევა-რეკომენდაციები, სახელმძღვანელოსავით, რომელმაც ყველა შესაძლო შემთხვევა უნდა განიხილოს და მისცეს ნებადართულობა კრებითი გადაწყვეტილებით, ამა თუ იმ შემთხვევაში, როგორ იმოქმედოს ჭირისუფალმა და როგორ იმოქმედოს სასულიერო პირმა. 

აკაკი ზოიძე: მივესალმები საპატრიარქოს პოზიციას ამ (?) და უფრო ადრეულ გადაწყვეტილებას და  ადრეულ პოზიციას, რომ უნდა ქვეყანაში განვითარდეს სამკურნალო-სარეაბილიტაციო სერვისები. ის, რომ უნდა გამკაცრდეს ბრძოლა გამსაღებლებთან, ესეც არკის ჩვენი ნარკორეფორმის შემადგენელი ნაწილი და ის რომ ნარკომომხმარებელი არ უნდა იჯდეს მხოლოდ მოხმარებისათვის ციხეში. წესს მართლმადიდებლური ეკლესია როგორ და რა პრინციპით აუგებს ეს არის მართლმადიდებლური ეკლესიის გადასაწყვეტი. 

უნდა გამკაცრდეს ნარკოგამსაღებლებთან და გავრცელებასთან მიმართებაში. მეორე, რომ პრევენცია გახდეს ნარკოპოლიტიკის ქვაკუთხედი და ამ კუთხით მოხდეს ჯანსაღი ცხოვრების წესის პროპაგანდა, განათლება ახალგაზრდების იმ რისკებზე, რომლებიც მოაქვს თითოეულ ნარკოტიკს და არსებობს მსუბუქი და მძიმე ნარკოტიკი და კლუბური ნარკოტიკი და რომ ყველა ნარკოტიკი არის ჯანმრთელობისთვის მავნებელი და აქვს შესაბამისი რისკები და ეს რისკები ფარდობითია, რადგან შეიძლება, ერთ მშვენიერ დღეს, შედარებით, მსუბუქი ნარკოტიკის მიღება სიკვდილით დამთავრდეს, როგორც, სამწუხაროდ, ხდება ბოლო თვეების განმავლობაში, რადგან შემოსულია ახალი სინთეტური ნარკოტიკები და ის, რომ ნარკომომხმარებელი არ უნდა იჯდეს საპატიმროში, ესეც გახლავთ საპატრიარქოს პოზიცია და ემთხვევა ერთი-ერთზე ნარკოპოლიტიკის რეფორმის ამოცანებს. რაც შეეხება მარიხუანას, მეც პირადად გეტყვით, რომ ის საკანონმდებლო ინიციატივა იმას არ ეხება, რაც არის ჩვენ მიერ შემოტანილი, რადგან ეს არის მარიხუანას ნაწილში დეკრიმინალიზაცია მოხდა უკვე საკონსტიტუციო სასამართლოს გადაწყვეტილების შედეგად 2 წლის წინ. პირიქით, მე მომხრე ვარ, რომ აქ საკმაოდ მკაცრი რეგულაციები დაწესდეს, რადგან არ შეიძლება, 13-14 წლის ბავშვებმა მიიღონ მარიხუანა, პირიქით, აქ არის აუცილებელი ახალი, მკაცრის რეგულაციების შემოტანა, რომ მაქსიმალურად შეიზღუდოს მარიხუანას მოხმარება. 

არჩილ თალაკვაძე: გავაძლიეროთ პრევენცია, დავიცვათ ახალი თაობა ნარკოტიკების ზიანისგან, ასევე ხელი შევუწყოთ მაქსიმალურად ნარკოდამოკიდებული ადამიანებისთვის მკურნალობის, რეაბილიტაციის და ზიანის შემცირების სერვისების მიწოდებას.

დავით მათიკაშვილი: მართლა გულწრფელად მოწადინებულია მთელი პარლამენტი, განსაკუთრებით, ის ჯგუფი, რომელიც ამ საკითხებზე მუშაობს, რომ ყველა სოციალურ ჯგუფთან, ყველა იმ ადამიანთან, ვისთვისაც მნიშვნელოვანია ნარკოპოლიტიკა საქართველოში, ისე მოხდეს ამ ძალიან სერიოზული და მნიშვნელოვანი კანონპროექტის მიღება, ნარკოპოლიტიკის ლიბერალიზაცია, რომ ყველა ამ ჯგუფს მოვუსმინოთ და შესაბამისად, ისეთ გზაზე ვიაროთ, რომ არცერთი ბენეფიტი არ დავაზიანოთ, არცერთი ღირებულება არ დავაზიანოთ. 

ზვიად ძიძიგური: მე არ მიმაჩნია, რომ ქვეყანაში არის რეპრესიული ნარკოპოლიტიკა. რეპრესიული ნარკოპოლიტიკა ჩვენ გვქონდა, როდესაც იყო ნადირობა ნარკომანებზე და გამოტენილი იყო ციხეები მოხმარების გამო. მოხმარების გამო დღეს ციხეში არავინ არ ზის, სუფთა მოხმარების მიზნით, ამას კიდევ ერთხელ ხაზს ვუსვამ და აქედან გამომდინარე, როცა ვლაპარაკობთ და არის მთელი დაინტერესებული ორგანიზაციების ხმაური იმაზე, რომ რეპრესიული ნარკოპოლიტიკა გვაქვს და არიქა, როგორმე ეს რეპრესიული ნარკოპოლიტიკა უნდა შევცვალოთ ლიბერალური ნარკოპოლიტიკით, მე მიმაჩნია, რომ ეს არ არის სწორი მოცემულობა, რასაც ჩვენ საზოგადოებას ვაცნობთ. მაგრამ, რაც შეეხება ნარკოპოლიტიკის საკითხს, სანამ საქართველოს პარლამენტი ამ თემაზე ვერ შეჯერდება, არავითარი ნაბიჯი ამ შემთხვევაში გადადგმული არ იქნება სხვა მიმართულებით. ეს არის ცალსახა და კიდევ ერთხელ ვამბობ, რომ ძალზე ინტენსიური კონსულტაციები მიმდინარეობს საქართველოს პარლამენტში ამ მიმართულებით. 

სოფო კილაძე: მე ვერ ვიტყოდი, რომ საპატრიარქოს პოზიცია აფერხებს რეფორმის განხორციელებას იმიტომ, რომ ჩვენთან გუნდში შიგნით, როგორც მოგახსენეთ, არა ვართ შეჯერებული. არის ძალიან ბევრი განსხვავებული მოსაზრება. ჩემი პირადი მოსაზრება არის ის, რომ მოხმარებისთვის ციხე არ არის მისაღები.

რომან გოცირიძე: მცირე რაოდენობით მარიხუანას მოხმარება დაშვებულია კონსტიტუციით. ფაქტია, რომ საქართველო იმართება საქართველოს კონსტიტუციით და 1-ელ რიგში უნდა ასრულდეს საკონსტიტუციო სასამართლოს გადაწყვეტილება ამ საკითხთან დაკავშირებით. 

დავით უსუფაშვილი: საჯარო საკითხებში გადაწყვეტილებები უნდა მიიღონ სახელმწიფო დაწესებულებებმა და სტრუქტურებმა, მათთვის ეკლესიის პოზიცია გადაწყვეტილების მიღებისთვის უნდა იყოს მნიშვნელოვან, მაგრამ ერთ-ერთი პოზიცია. 

ზურაბ ჯაფარიძე: საქართველოს კონსტიტუციის ტექსტების ინტერპრეტაციის უკანასკნელი ინსტანცია არის ამ ქვეყანაში საკონსტიტუციო სასამრთლო და იქ გვაქვს ჩვენ სარჩელი შეტანილი.  

 სახალხო დამცველი: "ნარკოპოლიტიკა არის სისტემურად გადასახედი" 
ეკლესიის პოზიციას ნარკოპოლიტიკის ლიბერალიზაციასთან დაკავშირებით გამოეხმაურა საქართველოს სახალხო დამცველი,  მედიასთან კომენტარი გააკეთეს არასამთავრობო სექტორის წარმომადგენლებმაც. სამოქალაქო სექტორში  თვლიან, რომ ამ მიმართულებით მიდგომები შესაცვლელია  და  სასულიერო პირების მოსაზრებებმა გავლენა არ უნდა  იქონიოს  კანონშემოქმედებით პროცესზე. 

ნინო ლომჯარია: მესმის, რომ საპატრიარქოს  და ზოგადად, რელიგიური ორგანიზაციის წარმომადგენლები არ შეიძლება უჭერდნენ მხარს  ზოგადად ნებისმიერ ლიბერალურ დამოკიდებულებას ნარკოპოლიტიკის მიმართ, თუმცა  სახალხო დამცველი ნამდვილად უჭერს არსებული ნარკოპოლიტიკის გადახედვას მხარს. პირველ რიგში მიგვაჩნია ცალსახად, რომ ნარკოდამოკიდებულებაზე და ნარკომომხმარებლებზე უნდა გამოირიცხოს საპატიმრო სასჯელი. ჩვენ, დიდი ხანია გვაქვს მკაცრი და რეპრესიული ნარკოპოლიტიკა, მიუხედავად ამისა ვერ მივაღწიეთ ნარკომომხმარებლების შემცირებას და პირიქით, მაშინ როდესაც მკაცრი იყო ნარკოპოლიტიკა, მაშინაც კი იზრდებოდა ნარკომომხმარებელთა რიცხვი, ამიტომ ჩვენი პოლიტიკა არის სისტემურად გადასახედი.

სულხან სალაძე: პირველ  რიგში, როდესაც ვმსჯელობთ საკითხებზე, რომელიც დაკავშირებულია ნარკოპოლიტიკასთან იმ გამოწვევებთან, რომლების  ახლავს  ამ თემებს, მათ შორის იმ  საქმეებთან, რაც  საკონსტიტუციო სასამართლოში იხილება, თავად სასამართლო უნდა ამოდიოდეს კონსტიტუციაში არსებული ჩანაწერებით. მე ვერ  ვისაუბრებ თავად საკონსტუტიციო სასამართლოზე ეს მოახდენს თუ  არა გავლენას. ეს უფრო  ხანგრძლივი  პერსპექტივაა  ალბათ  და გადაწყვეტილებასთან მიმართებაში შეიძლება შემდგომში მსჯელობა, როცა იქნება მიღებული იმის მიხედვით, თუ როგორი დასაბუთება ექნება გადაწყვეტილებას, მაგრამ მეორე  ნაწილი, რაც შეეხება დეპუტატებს, აღმასრულებელი ხელისუფლების  წარმომადგენლებს, მისი გაგება ალბათ გაცილებით მალევე შეგვეძლება მათი  განცხადებებიდან  და კომენტარებიდან გამომდინარე. 

სინოდის განჩინება, რომელმაც პატრიარქის მოსაყდრეზე კიდევ უფრო მეტი კითხვა გააჩინა („კურიერი“)
 რუსთავი2-ის თანახმად,  სინოდის განჩინებამ პატრიარქის მოსაყდრეზე კიდევ უფრო მეტი კითხვა გააჩინა. თეოლოგებმა ვერ გაიგეს, რა უფლებები მიანიჭეს მეუფე შიოს. ბრილიანტის ჯვრის ტარების უფლება, რომელიც პატრიარქმა მოსაყდრეს მიანიჭა, მხოლოდ სიმბოლური ჟესტია, თუმცა მთავარ დოკუმენტში - სინოდის განჩინებაში არაფერი წერია იმ უფლებამოსილებების შესახებ, რომელიც მეუფე შიოს ექნება.

საეკლესიო კანონმდებლობაში ცვლილებების შეტანას ითხოვენ ექსპერტები. თუკი პატრიარქს სიცოცხლეში მოსაყდრე უნდა ყავდეს, მაშინ ამის ლეგიტიმაცია სავალდებულოა, რასაც სინოდმა გუშინ გვერდი აუარა და ცვლილება მართვა-გამგეობის დებულებაში არ შეიტანა.

სინოდმა  21 ივნისს გამართულ სხდომაზე უკრაინის ავტოკეფალიის საკითხზეც იმსჯელა.  რუსთავი2 ვარაუდობს, რომამ საკითხთან დაკავშირებით ქართული ეკლესიის პოზიცია შესაძლოა, საპატრიარქოში მორიგი უთანხმოების თემა გახდეს. „კურიერის“ თანახმად, სინოდის განჩინების გამოქვეყნების შემდეგ, ცნობილი გახდა რომ მაღალი იერარქების შეკრებაზე 3 ოფიციალური წერილი წაიკითხეს. ერთ-ერთი პატრიარქ კირილის გზავნილი იყო. 

თეოლოგები ვარაუდობენ, რომ საპატრიარქო დიდ დაპირისპირებაში მონაწილეობს. მსოფლიო საპატრიარქოსა და რუსეთის ეკლესიას შორის აზრთა სხვადასხვაობაა, რუსეთის ეკლესია უკრაინის ავტოკეფალიის წინააღმდეგია, რუსეთი კი თანამოაზრეებს ეძებს.

გიორგი ტიგინაშვილი:  ჩვენ მართვა-გამგეობის დებულებაში არ გვიწერია დეფინიცირებულად განსაზღვრება თუ რა დავალებებსა და ვალდებულებებს უნდა ასრულებდეს მოსაყდრე. ეს კვლავინდებურად ტოვებს თვითნებობის საშიშროებას, რომ საქართველოს ეკლესიაში ორხელისუფლებიანობის ალბათობა დადგეს, რადგან მოსაყდრე შიო მთელ რიგ ადმინისტრაციულ საკითხებს უძღვება იმდენად, რომ დეკლარირებული არ არის, ამიტომ ეს არის პრობლემა.

გოჩა მირცხულავა: სინოდმა ისევ კითხვის ნიშანი დაუტოვა და ისევ და ისევ  ცუდ მდგომარეობაში ჩააგდო ეს პროცესის ფორმალიზების თვალსაზრისით ცალკე საკითხი იმიტომ, რომ ერთი  პუნქტის დამატება იყო მართვა-გამგეობის დებულებაში საჭირო. ამას  არ სჭირდებოდა გაფართოებული სხდომა, ეს შეეძლო  მიეღო სინოდსაც, მაგრამ ამ  ნაბიჯით რატომღაც  არ წავიდა. 

მეუფე დავითი: სრულიად საქართველოს კათოლიკოს-პატრიარქმა ისაუბრა უკრაინაში შექმნილ საეკლესიო რთულ ვითარებაზე.  საპატრიარქოში შემოსულია  3 წერილი, პირველი - კონსტანტინოპოლის მთავარეპისკოპოსისა და მსოფლიო პატრიარქის  სამდივნოდან, მეორე-  მოსკოვისა და სრულიად რუსეთის საპატრიარქოდან და მესამე - უკრაინის მართლმადიდებელი ეკლესიისა მოსკოვის საპატრიარქოდან.  წაკითხული იქნა წერილები და სინოდის წევრები გაეცნენ შექმნილ ვითარებას უკრაინაში საეკლესიო  ვითარების შესახებ. 

გიორგი ტიგინაშვილი:  სამწუხაროდ, საქართველოს ეკლესია იმყოფება რუსულ ორბიტაზე, კრემლის პოლიტიკის ხელშემწყობ ინსტრუმენტადაც გვევლინება ხშირ შემთხვევაში, გამომდინარე იქიდან, რომ ჩვენი გადაწყვეტილებები და პოზიციები დიდ-წილად არის უნისონში რუსეთის ოფიციალურ პოზიციებთან, ბულგარეთი, საქართველო და სირია არის პოლიფონიაში რუსეთის ეკლესიასთან.

„პატრიოტთა ალიანსის“ მიმართვა პარლამენტს
ოპოზიციურმა ფრაქციამ „პატრიოტები“ რეზოლუცია მოამზადა. „პატრიოტთა ალიანსის“ წევრები აღნიშნული რეზოლუციით, საკანონმდებლო ორგანოს მოუწოდებენ წინა ხელისუფლების მმართველობას სამართლებრივ-პოლიტიკური შეფასება მისცეს.  „პატრიოტთა ალიანსის“ წევრები ითხოვენ, რომ  „ნაციონალური მოძრაობის“ მმართველობა გამოცხადდეს დანაშაულებრივ რეჟიმად და 6 თვის ვადაში მოხდეს ჩადენილი დანაშაულების გამოძიება და პასუხისმგებელი პირების დასჯა. 

პარტია რეზოლუციაზე მოქალაქეთა ხელმოწერების შეგროვებას და სექტემბრიდან საპროტესტო აქციების გამართვას გეგმავს.

ირმა ინაშვილი: სააკაშვილისა და ბოკერიას მმართველობის პერიოდში საქართველოში დამყარდა დანაშაულებრივი, ავტორიტარული რეჟიმი, რომელმაც პირველი - არჩევნების გზით განახორციელა საპარლამენტო და აღმასრულებელი ხელისუფლების უზურპაცია. მეორე - უპირობოდ დაიმორჩილა სასამართლო სისტემა, გაასამართლა და დამნაშავედ სცნო მოსახლეობის 8%-ზე მეტი. ერთ დიდ ციხედ აქცია მთელი ქვეყანა. რასაც თან ახლდა პატიმრების წამების, გაუპატიურებისა და ღირსების შელახვის მრავალგზის დადასტურებული ფაქტები. რაც აისახა საქართველოს პარლამენტის 2012 წლის 10 ივნისის დადგენილებაში. 

მეტროსადგურ „ვარკეთილის“ ჭერის ჩამონგრევის საქმეზე ბრალდებულებს 35-35 ათასლარიანი გირაო შეეფარდა
მეტრო-სადგურ ვარკეთილის ჭერის ჩამონგრევის საქმეზე სამ ბრალდებულს, აღმკვეთი ღონისძიების სახით, 35000-ლარიანი გირაო შეეფარდა. მოსამართლემ არ გაიზიარა ბრალდების შუამდგომლობა, რომელიც ბრალდებულებისთვის 50000-ლარიანი გირაოს შეფარდებას ითხოვდა. ადვოკატები კი გირაოს სახით უფრო ნაკლები თანხის შეფარდებას ითხოვდნენ. მეტროსადგურ ვარკეთილში ჭერის ჩამონგრევის საქმეზე კომპანიების "გეომეფისა" და "ყვარელრემმშენის" წარმომადგენლებს ბრალი  22 ივნისს წარედგინათ. 

პროკურატურა: შპს "გეომეფის" ხელმძღვანელმა, გ.კ-მ, ხელშეკრულებით დაკისრებული ვალდებულებების მიუხედავად, არაჯეროვნად შეასრულა თავისი სამსახურეობრივი მოვალეობა და არ გაუწია პროექტს სათანადო საავტორო ზედამხედველობა. მის მიერვე შედგა მომხმარებლის სიცოცხლისა და ჯანმრთელობის უსაფრთხოებასთან შეუსაბამო სარემონტო-სარეაბილიტაციო დაგეგმარების პროექტი და ასევე, კონსტრუქციული დასკვნა, სადაც არ იქნა გათვალისწინებული ჭერზე უარყოფითი ფაქტორებით გამოწვეული დამატებითი დატვირთვები, მატარებლის მოძრაობის, სავენტილაციო ჰაერის მოძრაობით გამოწვეული ქარის წნევა და სხვ. გამოძიებით, ასევე, დადგინდა, რომ შპს ყვარელრემმშენის მენეჯერმა გ.რ-მ არაჯეროვნად შეასრულა სამსახურეობრივი მოვალეობა და არ აწარმოა შესრულებული სამუშაოს ხარისხის კონტროლი. ამავდროულად, გ.რ-სა და შპს ყვარელრემმშენის მთავარი ინჟინრის, ზ.ყ-ს მონაწილეობითა და პასუხისმგებლობით, მეტროსადგურ ვარკეთილში შეკიდული ჭერის მოწყობითი სამუშაოები შპს „ყვარელრემმშენის“ მიერ განხორციელდა პროექტის გარეშე და ამავე დროს უხარისხოდ.

 ოზურგეთში „ნაციონალური მოძრაობის“ წევრებმა  შიმშილობა შეწყვიტეს

 ოზურგეთის საკრებულოს „ნაციონალური მოძრაობის“ წევრებმა შიმშილობის დაწყებიდან მე-5  დღეს  აქცია შესწყვიტეს.    ოპოზიციური პარტიის წარმომადგენელთა თქმით, შიმშილობის აქციით ისინი საკრებულოს რიგგარეშე სხდომის ჩატარებას და ბესო ქათამაძის ცემაში  მონაწილე პირთათვის სადეპუტატო მანდატის ჩამორთმევას ითხოვდნენ.   მათი თქმით, შიმშილობის მთავარი მიზანი „ქართული ოცნების“ რეალური სახის ჩვენება  მიღწეულია.  შიმშილობის დასრულების გამოცხადებამდე „ნაციონალური მოძრაობის“ წარმომადგენლებმა საკრებულოში აქცია პერფორმანსის ჩატარება სცადეს. მათ საკრებულოს თავმჯდომარის კაბინეტის თავზე ჩაფხუტის მიმაგრება  სურდათ, თუმცა ჩაფხუტი  სამართალდამცველებმა ჩამოართვეს.  სამართალდამცველების  მისვლას საკრებულოში დაპირისპირება მოჰყვა.   საკრებულოში განვითარებული მოვლენების პარალელურად, საკრებულოს ეზოში აქცია  გამართეს „ნაციონალური მოძრაობის“ სხვა წევრებმა და თბილისიდან ჩასულმა ლიდერებმა. აქციაზე  ითქვა, რომ პარტია ქვეყნის სხვადასხვა ქალაქში  საპროტესტო პერფორმანსებს გეგმავს. 
ბესო ქათამაძე: ჩვენი მოთხოვნა, რაც იყო, რომ ჩატარებულიყო რიგგარეშე საკრებულოს  სხდომა და პირები, რომლებიც ჩემს თავდასხმაში არიან ეჭვმიტანილები, ვინც მონაწილეობდნენ, აეღოთ პოლიტიკური  პასუხისმგებლობა, რაზეც მივიღეთ  საკრებულოს  თავმჯდომარისგან  სამარცხვინო  გადაწყვეტილება  და  უარი მივიღეთ. ისინი ვერც აცნობიერებენ მიმდინარე  პროცესებს, რაც განხორციელდა ოზურგეთის მუნიციპალიტეტში.  ეს არის სრულიად მიუღებელი ფაქტი, აქედან გამომდინარე, ჩვენ დღეს სიმბოლურად მოვუტანეთ  „კასკა“, რომ შემდგომში, აუცილებლად, როდესაც  ისინი  შეიცვლებიან ხელისუფლებისგან, თავიანთმა კოლეგებმა მასაც რომ  არ გაუტეხონ თავი  და  არ მოექცნენ ისე, როგორც  მომექცნენ მე,  ამ „კასკას“ სიმბოლურად  დავუკიდებთ საკრებულოს თავმჯდომარის კაბინეტზე. 

დავით მჟავანაძე: 5 დღეა ვშიმშილობთ და არ დაინტერესებულხართ ამით თქვე ოჯახაშენებულებო, რაღაც მისულიყავით და რაღაც ....მოვედი იმისთვის, რომ საკრებულოს თავმჯდომარეს თავს რომ  დაესხმებიან, თავში ჩაარტყამენ, მოსალოდნელი დანაშაული ავარიდოთ  თავიდან. 

...მას შემდეგ, რაც ხალხის მიერ არჩეულ დეპუტატს გაუსწორდნენ ფიზიკურად გურიაში და არა მარტო გურიაში, მთელს ქვეყანაში არც ერთი ადამიანი არ არის დაცული. ჩვენი აქცია ისახავდა მიზნად ხვალ, რომ დავით დარჩიას მოუვარდებიან აქ და თავში ჩასცხებენ ის „კასკა“ თავზე დამეფარებია. პარტიულ ფერს შევუფერეთ და ამით გადაგვერჩინა მომავალში შესაძლო ჩადენილი, ვთქვათ, მასზე განხორციელებული ზეწოლისაგან.

გია ბარამიძე: დღევანდელმა, აი, ამ აქციამ, რომელმაც თავისი შედეგი გამოიღო ანუ აჩვენა რა „ქართული ოცნების“ ნამდვილი სახე, არა მარტო ოზურგეთში, არამედ მთელ საქართველოში იმიტომ, რომ აქ რაც ჩაიდინეს მათ ეს ცენტრალური მმართველობის ნებართვის გარეშე ნამდვილად არ მომხდარა, ამიტომ ესეთი აქციები, საპროტესტო მშვიდობიანი აქციები უკვე მიიღებს ფართო ხასიათს მთელი საქართველოს მასშტაბით.

 საბიუჯეტო თანხების გაფლანგვის საქმე
საბიუჯეტო თანხების გაფლანგვის საქმეზე  შინაგან საქმეთა სამინისტროს კონტრდაზვერვის თანამშრომელი დაიკითხა. როგორც მოწმემ აღნიშნა, კონტრდაზვერვის დეპარტამენტის საფინანსო-სამეურნეო განყოფილებაში შემოწმების დროს  ბაინდერებში ჩაკერებული პატაკები აღმოჩნდა, სადაც დოკუმენტების უმრავლესობა დარეგისტრირებული არ  იყო

მამუკა ლომიძე: „პირველი პატაკი იყო თანხის გამოყოფაზე და მეორე იყო ინვოისი ან ქვითარი, რომ თანხა ოპერატიული ღონისძიებებისთვის დაიხარჯა. იყო სწავლის გადასახადის, წვეულებასა და ოქროს სამკაულების შეძენაზე დახარჯული თანხის ქვითრები. რეალურად, რაც იმ დოკუმენტებში ვნახე, თანხა მოთხოვნილი იყო ოპერატიული მიზნებისთვის, თუმცა დახარჯული იყო სხვა მიზნით, იმისთვის, რაც ჩამოვთვალე. თუმცა ასევე იყო პატაკები, რომელიც მართლა ოპერატიული მიზნებისთვის იყო გამოყენებული. პატაკის ავტორად იყო სახელმწიფო დაცვის სპეციალური სამსახურის თანამშრომელი. მე ვალდებულად ჩავთვალე თავი, დამეწერა პატაკი იმ დოკუმენტებზე, რითაც დასტურდებოდა, რომ თანხა ოპერატიული მიზნებისთვის არ იყო გამოყოფილი“.

მოსამართლემ სხდომის დაწყებისას დააკმაყოფილა დაცვის მხარის შუამდგომლობა, რომელიც ომბუდსმენის აპარატის დასკვნის გათვალისწინებას ეხებოდა. საუბარია სახელმწიფო დაცვის სპეციალური სამსახურის ყოფილი ხელმძღვანელის, ბრალდებულ თემურ ჯანაშიას შესახებ ომბუდსმენის მიერ მომზადებულ დასკვნაზე. 

ფარული ჩანაწერების საქმეზე დაკავებულებს პატიმრობა შეეფარდათ

ფარული კადრების მოპოვება-შენახვის საქმეზე  ბრალდებულებს გელა ღურწკაიასა და ირაკლი ფხალაძეს პატიმრობა შეეფარდათ.  ორივე განსასჯელს ერთი წლითა და ექვსი თვის ვადით თავისუფლების აღკვეთა მიესაჯა;  რაც შეეხება კიდევ ერთ ბრალდებულს ზურაბ ჯამალაშვილს, ის სასამართლომ უდანაშაულოდ სცნო.

 გავრცელებული ცნობით, ფარული კადრების გავრცელების ბრალდებით, 2016 წელს მთავარმა საგამოძიებო უწყებამ სულ ხუთი პირი დააკავა, მათ ბრალად 2016 წლის მარტში გავრცელებული პირადი ცხოვრების ამსახველი ფარული კადრების მოპოვება-შენახვა ედებოდათ. ორ დაკავებულს  – ინგა ჩატოიანსა და ირაკლი ხაჭაპურიძეს აღიარებითი ჩვენებების სანაცვლოდ, საპროცესო შეთანხმება გაუფორმდათ.

სააპელაციო სასამართლომ სასჯელაღსრულების მერვე დაწესებულებაში პატიმართა წამებისა და არაადამიანური მოპყრობის საქმე განიხილა

სააპელაციო სასამართლომ სასჯელაღსრულების მერვე დაწესებულებაში პატიმართა წამებისა და არაადამიანური მოპყრობის საქმე განიხილა. პროკურორის თქმით, ბრალდებულები პატიმრებზე სიტყვიერთან ერთად ფიზიკურ ზეწოლას ახდენდნენ, რის შედეგადაც მათი ჯანმრთელობის მდგომარეობა უკიდურესად დამძიმდა. თბილისის საქალაქო სასამართლომ დამამცირებელი, არაადამიანური მოპყრობისა და წამების ბრალდების საქმეზე 7 ადამიანის მიმართ გამამტყუნებელი განაჩენი გამოიტანა.

დავით ნეფარიძე: 7-ვე მათგანს აქვს ბრალად წარდგენილი სხვადასხვა ეპიზოდები, პატიმართა მიმართ განხორციელებული დამამცირებელი და არაადამიანური მოპყრობის, ხოლო დამატებით, ოლეგ ფაცაციას და მალხაზ ღვინიაშვილს წარდგენილი აქვთ ბრალად ერთი კონკრეტული ეპიზოდი პატიმრის მიმართ განხორცილებული წამების ფაქტზე. ბრალდების მხარის პოზიცია დაფიქსირებული იქნა, რომ არ არსებობს პირველი ინსტანციის სასამართლოს გამამტყუნებელი განაჩენის შეცვლის ან გაუქმების საფუძველი, რადგან სასამართლომ განაჩენი გამოიტანა შეთანხმებულ, აშკარა და დამაჯერებელ მტკიცებულებათა ერთობლიობაზე, რომლებმაც გონივრულ ეჭვმიღმა დაადასტურეს 7-ვე ბრალდებულის მიერ მათთვის ბრალად წარდგენილი დანაშაულების ჩადენა. 

ზურაბ ჯაფარიძის საქმე

საქალაქო სასამართლოში „გირჩის“ ლიდერის პროცესი გაიმართა -   განიხილეს  ზურაბ ჯაფარიძის წინააღდეგ 173-ე მუხლით შედგენილი ადმინისტრაციული სამართალდარღვევის ოქმი, რომელიც პოლიციის დაუმორჩილებლობას ან სიტყვიერ შეურაცხყოფას გულისხმობს. საქმე ეხება 12-ი მაისის აქციაზე მის დაკავებას. ადვოკატის განმარტებით, მსგავსი ქმედების დამადასტურებელი მტკიცებულებები არ არსებობს და  შესაბამისად, საქმის განხილვა უნდა შეწყდეს. დაცვის მხარემ მოსამართლის აცილებაც მოითხოვა, რადგან ცოტა ხნის წინ ზურაბ ჯაფარიძე  მოსამართლემ სხვა საქმეზე უკვე დააჯარიმა 2000 ლარით, თუმცა შუამდგომლობა არ დაკმაყოფილდა.

მომდევნო პროცესი დაცვის მხარის 11 მოწმის დაკითხვით განახლდება. 

ზურაბ ჯაფარიძე: საქმეში არ არსებობს არანაირი მტკიცებულება, ერთადერთი ინტერვიუ მოიტანეს, გარდა ამისა ორი პოლიციელის ჩვენება, რომელიც არის დადოკუმენტირებული, სადაც ისინი ზღაპრებს ყვებიან, დაახლოებით, იგივეს, რაც ერთმა პოლიციელმა მოყვა, რომელიც დღეს ბრალმდებლის როლში გამოდის, თითქოს, მე აქციაზე მისვლის მომენტიდან დედის გინებით შევვარდი და უწყვეტად ვაგინებდი პოლიციელებს. მიუხედავად მრავალჯერ გაფრთხილებისა, არ გავჩერდი და შემდეგ ჩემი დაკავება მოხდა, მიუხედავად იმისა, არსებობს უამრავი ვიდეოჩანაწერი, სადაც ვჩანვარ მე და ჩანს როგორ ვიქცევი. არავისთვის არ მიგინებია და ეს ყველაფერი არის ტყუილი.

ნონა ქურდოვანიძე: სასამართლოს ვთხოვთ, რომ შეწყვიტოს საქმის განხილვა იმიტომ, რომ  არ დასტურდება  სამართალდარღვევის ჩადენის ფაქტი.  კიდევ ერთხელ ხაზი გვინდა გავუსვათ იმას, რომ ზოგადად,  ადმინისტრაციულ  სამართალდარღვევათა კოდექსი და ეს კანონმდებლობა, რომელიც მოძველებულია, საბჭოთა პერიოდიდანაა შემორჩენილი, გამოიყენება პოლიციის მიერ ზუსტად ამ  ტიპის  აქციების დროს მშვიდობიანი აქციების მონაწილეების დასაკავებლად და მათ გასანეიტრალებლად და ესე მოხდა ზუსტად 12 მაისს ზურაბ ჯაფარიძის დაკავების  შემთხვევაშიც. 

მწერალი ზურაბ აბაშიძე ამბობს, რომ მას თავს დაესხნენ / დაზარალებული პოლიციელებს გულგრილობაში ადანაშაულებს

მწერალი ზურა აბაშიძემ შინაგან საქმეთა სამინისტროს ადამიანის უფლებათა დეპარტამენტში გასაუბრებაზე მას შემდეგ დაიბარეს, რაც სოციალური ქსელით  ჰომოფობიურ ნიადაგზე მის მიმართ განხორციელებული ძალადობის შესახებ ინფორმაცია გაავრცელა და ფეისბუქ-პოსტში პოლიციის მხრიდან გულგრილობასა და ზეწოლაზეც გაამახვილა ყურადღება. შეხვედრას დეპარტამენტში შსს-ს გენერალური ინსპექციის წარმომადგენლებიც ესწრებოდნენ. უწყებაში განმარტეს, რომ საქმის შესწავლა დაწყებულია. 

რაც შეეხება თავდასხმასთან დაკავშირებით, აბაშიძის მიერ გავრცელებულ ინფორმაციას -შსს-მ გამოძიება სისხლის სამართლის კოდექსის 126 ძალადობის მუხლით დაიწყო. 
ზურაბ აბაშიძე: გამესაუბრნენ, ვილაპარაკეთ ჩემს პრობლემებზე, რა საჩივრები მქონდა, დავწერეთ განცხადება და დამპირდნენ, რომ სწრაფად მოხდებოდა რეაგირება და ძალიან სწრაფად გამოიძიებდნენ საქმეს. 

(მომხდარ ინციდენტზე).. პირმა ჩათვალა, რომ მე ვიყავი  ტრანსექსუალი ადამიანი და ამის გამო უნდა მოეყენებინა ჩემთვის შეურაცხყოფა და ამეკიდა, მერე ქუჩაში მანქანას ეუბნებოდა, რატომ ატარებ ამას საერთოდ ქუჩაზეო, არ დაუთმო  გზაო და საბოლოოდ, როცა ეს ყველაფერი  მოხდა, დავემუქრე, რომ მე  დავრეკავ საპატრულოში და მოვა პატრული-მეთქი, ეს ყველფარი  გადაიზარდა ფიზიკურ შეურაცხყოფაში. საპატრულოში რომ მოვედი, თავიდანვე იგრძნობოდა ძალიან ისეთი განწყობა საპატრულოს თანამშრომლების მხრიდან - უნდოდათ, რომ არ დამეწერა განცხადება და შემოვფარგლულიყავი გაფრთხილებით, ოღონდ ვერაფრით ვერ გავარკვიე, ეს გაფრთხილება რას მოიცავდა. შემდეგ ძალიან დიდი ბრძოლა დამჭირდა იმისთვის, რომ დამეწერა ჩემს ჩვენებაში, რომ ეს იყო ჰომოფობიურ ნიადაგზე და არ იყო გაურკვეველი მიზეზი ჩემთვის. მე ასეთი აზრი გამოვიტანე, რომ, ალბათ, დაეზარათ საქმის გამოძიება. ქუჩის მოპირდაპირე მხარეს რა კამერებიც არის საპატრულოში გუშინ ასე გამიცხადეს, რომ ესენი 112-ის კამერებია და არ ფუნქციონირებსო.

რაც შეეხება სამხარაულის ბიუროს?
მოვედი პოლიციის თხოვნით, რათა შეამოწმონ მაქვს თუ არა რამე დაზიანება. 

"ქართუს" განცხადება   („მაესტრო“)

ფონდი „ქართუ“ უარყოფს ინფორმაციას, რომლის მიხედვითაც რეჟისორ გიორგი შენგელაიას დაფინანსება შეუწყდა. ცნობა აღნიშნულის თაობაზე თავად რეჟისორმა გაავრცელა ცოტა ხნის წინ. მან თქვა, რომ ეს გადაწყვეტილება მის მიერ ბიძინა ივანიშვილის მისამართით გამოთქმულ  კრიტიკას უკავშირდებოდა. 

„ქართუ“ განმატავს, რომ შენგელაია კვლავ იღებს 3000 ლარს, ის ფონდის ერთ-ერთი უძველესი ბენეფიციარია და გარდა ყოველთვიური ფულადი დახმარებისა, რომელსაც თითქმის 20 წელია იღებს ფონდისაგან, „ქართუმ“ დააფინანსა მისი მხატვრული ფილმის „მიდიოდა მატარებლის“ გადაღებაც. „ქართუ“ განმარტავს, რომ არსებობის 23 წლის განმავლობაში დახმარება გაეწია ათასობით მეცნიერს, ხელოვანსა და საზოგადო მოღვაწეს, ამავე დროს ფონდის ისტორიაში არ არსებობს პრეცედენტი, რომ ფონდს შეეწყვიტა ფულადი დახმარების გაცემა ბენეფიციარისათვის მისი პოლიტიკური ან მსოფლმხედველური შეხედულებების გამო თუმცა, განცხადებაშივეა ნათქვამი, რომ 2012 წელს ფონდის ზოგიერთმა ბენეფიციარმა საკუთარი პოლიტიკური შეხედულებების გამო თავად თქვა უარი ფონდის დახმარებაზე და მაგალითებად მოჰყავთ მწერალი გურამ დოჩანაშვილი, აკადემიკოსი თამაზ გამყრელიძე, ასევე ვახტანგ კიკაბიძე, სპორტსმენი ნანა ალექსანდრია და ა.შ. ფონდი „ქართუს“ ერთადერთ დონორს ივანიშვილების ოჯახი წარმოადგენს და ვინაიდან შენგელაიამ არაერთგზის საჯაროდ გააკრიტიკა თავად ივანიშვილი და გამოხატა ის თუ რაოდენ მიუღებელია მისთვის ეს პიროვნება, ფონდის განმარტავს, რომ შეექმნათ მათ შთაბეჭდილება რომ მისი ამჟამინდელი პოზიცია განპირობებული იყო პოლიტიკური შეუთავსებლობით. გამგეობა დაინტერესდა ხომ არ ჰქონდა თავად რეჟისორს სურვილი სხვების მსგავსად საკუთარი ინიციატივით ეთქვა უარი ფონდის დახმარებაზე და სწორედ ამ მიზნით დაუკავშირდნენ მას. პასუხად შეიტყვეს რომ შენგელაიას ივანიშვილისადმი ნეგატიური დამოკიდებულების მიუხედავად, არათუ არ სურს მის დახმარებასა და ფულზე უარის თქმა, სასამართლოშიც უჩივლებს ფონდს თუ მას ამ დახმარებას შეუწყვეტენ. 

შენგელაიას პასუხის შემდეგ ფონდმა არ გამორიცხა, რომ მისი ბოლოდროინდელი საჯარო აქტიურობის მამოძრავებელ მოტივს არა პოლიტიკური, არამედ პირადი ხასიათის სარჩული ჰქონდეს. წლების განმავლობაში შენგელაია უკმაყოფილო იყო სტიპენდიის ოდენობით აღნიშნავს „ქართუ“ და მიიჩნევდა, რომ მას სხვა ბენეფიციარების მსგავსად უფრო მაღალი ფულადი დახმარება უნდა მიეღო. 

წლების განმავლობაში ითხოვდა ის ყოველთვიური დახმარების 5000 ლარამდე გაზრდას. ამ ცნობასაც „ქართუ“ ავრცელებს. ამ საკითხის განხილვისას ფონდის ადმინისტრაცია ითვალისწინებდა იმას, რომ შენგელაიასთან ერთად ფონდის დახმარებას მისი ოჯახის სხვა წევრიც იღებს და ამიტომ არ მიიჩნევდა მიზანშეწონილად სტიპენდიის გაზრდას. ფონდი აღნიშნავს, რომ მისთვის ცნობილია გამგეობის ეს პოზიცია შენგელაიას გაღიზიანებას იწვევს და იწვევდა და ფიქრობენ, რომ ბოლო დღეების აურზაურის მიზეზს შესაძლოა სწორედ ეს გარემოება ედოს საფუძვლად. ბოლოს კიდევ ერთხელ ამბობენ, რომ მსგავსი თემების შესწავლა და განხილვა ფონდის გამგეობის პრეროგატივა და ვალდებულებაა და ამ საკითხის შესახებ მათ საქმის კურსშიც კი არ ჩაუყენებიათ თავად ბიძინა ივანიშვილი. 

აშშ-ს კონგრესში საქართველოს, უკრაინისა და მოლდოვის მხარდამჭერი რეზოლუცია წარადგინეს

ნატოს სამიტამდე რამდენიმე კვირით ადრე, აშშ-ს კონგრესში საქართველოს, უკრაინისა და მოლდოვის მხარდამჭერი რეზოლუცია მოამზადეს. დოკუმენტის ინიციატორი რესპუბლიკელი ტედ პოა. ვაშინგტონში მოკავშირეების მიმართ მოსკოვის აგრესიულ პოლიტიკა კიდევ ერთხელ  გააკრიტიკეს
„ქრონიკის“ თანახმად, დოკუმენტს ამ ეტაპზე 8 თანასპონსორი კონგრესმენი ჰყავს, როგორც რესპუბლიკური, ისე დემოკრატიული პარტიიდან. დოკუმენტით კონგრესმენები  რუსეთს უკრაინიდან, საქართველოდან და მოლდოვიდან ჯარების გაყვანისკენ მოუწოდებენ და აშშ-ს ხელისუფლებას, მოკავშირე ქვეყნებსა და საერთაშორისო ორგანიზაციებს რუსეთზე ზეწოლის გაძლიერებას ურჩევენ. დოკუმენტში ხაზგასმითაა აღნიშნული უკრაინის, საქართველოს და მოლდოვის თანამშრომლობისა და ენერგოდივერსიფიცირების მნიშვნელობაც.

„იმედის“ ეთერში ასევე აღინიშნა, რომ „რეზოლუცია წინ უძღვის საქართველოს, უკრაინისა და მოლდოვის პარლამენტის სპიკერების ვაშინგტონში დაგეგმილ ვიზიტს, რომელიც მომდევნო კვირას შედგება“. 

აშშ-ს კონგრესი: მხარს ვუჭერთ დემოკრატიულად არჩეულ უკრაინის, საქართველოსა და მოლდოვის მთავრობებსა და ხალხს. მხარს ვუჭერთ უკრაინის, საქართველოსა და მოლდოვის ინტეგრაციას ევროკავშირში. ვგმობთ რუსეთის მიერ ბუდაპეშტის მემორანდუმის დარღვევას. მოვუწოდებთ რუსეთს, დაუყოვნებლივ გაიყვანოს ჯარები უკრაინის, საქართველოსა და მოლდოვის სუვერენული ტერიტორიებიდან. მოვუწოდებთ რუსეთს, შეწყვიტოს უკანონო ფორმირებების მხარდაჭერა უკრაინის, საქართველოსა და მოლდოვის სუვერენულ ტერიტორიებზე. მოვუწოდებთ რუსეთს, შეწყვიტოს ვითარების დესტაბილიზაცია დნესტრისპირეთში, სამხრეთ ოსეთში, აფხაზეთში, დონეცკსა და ლუგანსკში და შეწყვიტოს ყირიმის უკანონო ანექსია. მოვუწოდებთ აშშ-ს ხელისუფლებას, მოკავშირე ევროპულ ქვეყნებს, გაეროსა და საერთაშორისო ორგანიზაციებს, გააგრძელონ რუსეთზე ზეწოლა. მაღალ შეფასებებს ვაძლევთ უკრაინის, მოლდოვისა და საქართველოს თანამშრომლობას, რათა წინ აღუდგეს რუსეთის ქმედებებს. მხარს ვუჭერთ აშშ-ს თანამშრომლობას უკრაინას, საქართველოსა და მოლდოვასთან ამ რესპუბლიკების თავდაცვისუნარიანობის ამაღლებისა და უსაფრთხოების უზრუნველყოფის მიზნით.

დავით ზალკალიანი: ეს არის კიდევ ერთხელ იმის მკაფიო გამოხატულება, რომ საქართველოს აქვს აშშ-ს კონგრესის ორპარტიული მხარდაჭერა და პოლიტიკური დღის წესრიგში საქართველო მოწინავე პოზიციებზეა უკრაინასთან და მოლდოვასთან ერთად. აშშ-ს საკანონმდებლო ხელისუფლება მხარს უჭერს საქართველოში მიმდინარე დემოკრატიულ რეფორმებს, პოზიტიურადაა შეფასებული 2016 წელს ჩატარებული არჩევნები. ასევე, მნიშვნელოვანია, აღინიშნოს, რომ უსაფრთხოების სფეროში ხაზგასმა შემდგომ თანამშრომლობაზე, რაც გააძლიერებს საქართველოს თავდაცვისუნარიანობას და მდგრადობას. 

ზურა ჭიაბერაშვილი: სამწუხაროდ, საქართველოს არ ჰყავს კომპეტენტური და სწორი საგარეო პოლიტიკის ხედვის მქონე მთავრობა, რომელიც ასეთ ძალიან კარგ მხარდაჭერას და იმ კონტექსტს, რაც შექმნილია რეგიონში, ეფექტურად გამოიყენებდა საიმისოდ, რომ ჩვენი საკითხი საერთაშორისო დღის წესრიგში უფრო აქტიურად დადგეს. ეს კი აუცილებელია, რომ ჩვენ შევაკავოთ რუსეთის აგრესიული ქმედებები ოკუპაციის ხაზის გასწვრივ. 

სალომე სამადაშვილი: ეს არის ძალიან მნიშვნელოვანი პოლიტიკური მხარდაჭერა და პირდაპირი გზავნილი აშშ-სგან, რომ საქართველო არ არის მარტო ამ პოტენციურ დაპირისპირებაში რუსეთთან. ეხლა ძალიან მნიშვნელოვანია, რომ საქართველოს ხელისუფლება გაატაროს ის ნაბიჯები, რომლებიც ამ პოლიტიკურ მხარდაჭერას გადააქცევს რეალურ პოლიტიკად.

...აშშ საკუთარი უსაფრთხოების პოლიტიკის ინტეგრირებულ ნაწილად მიიჩნევს ევროპაში მოკავშირეების, მათ შორის საქართველოს მხარდაჭერას იმისათვის, რომ თავიდან აიცილოს რუსეთის აგრესია, დაიცვას საკუთრი ინტერსები და მოკავშირეები რუსეთის აგრესიისგან და ამისთვის აპირებს, რომ განამტკიცოს საქართველოსთან თანამშრომლობა, მათ შორის ნატოს ფორმატებში, რომ  დაიცვას ჩვენი ქვეყნის უსაფრთხოება.

არჩილ თალაკვაძე: რეზოლუცია, რომელიც აშშ-ს კონგრესში არის ინიცირებული კიდევ ერთხელ გამოხატავს მტკიცე მხარდაჭერას საქართველოს ტერიტორიული მთლიანობის და სუვერენიტეტის მიმართ, აშშ არის ჩვენი სტრატეგიული პარტნიორი და ბუნებრივია ის მხარს უჭერს დეოკუპაციას, საქართველოს ტერიტორიულ მთლიანობას, ამ რეზოლუციაზე ჩვენ ვმუშაობთ ამერიკელ კოლეგებთან ერთად, გვქონდა არაერთი სამუშაო შეხვედრა და დღეს მივესალმებით იმას, რომ რეზოლუცია ინიცირებულია.

სოფიო ქაცარავა: ძალიან ძლიერი გზავნილები არის რეზოლუციაში, საქართველოს, უკრაინასა და მოლდოვასთან მიმართებაში. კერძოდ, გმობს რუსეთის მიერ ჩვენი ქვეყნების ტერიტორიების ოკუპაციას და ამასთანავე, მოუწოდებს რუსეთს, რომ დაუყოვნებლივ გაიყვანოს ჯარები ოკუპირებული ტერიტორიებიდან. მხარს უჭერს ჩვენს ევროატლანტიკურ და ევროპული ინტეგრაციის გზას. 

რაც შეეხება პროცედურებს,  რეზოლუციას პირველ ეტაპზე კენჭს უყრიან წარმომადგენელთა პალატის საგარეო ურთიერთობათა კომიტეტში. კომიტეტის მიერ რეზოლუციის დამტკიცების შემთხვევაში კი შემდეგი კენჭისყრა კონგრესის პლენარულ სხდომაზე გაიმართება. 

რუსმა ოკუპანტებმა საქართველოს კიდევ ერთი მოქალაქე დააკავეს

რუსმა ოკუპანტებმა ე. წ საზღვრის უკანონო გადაკვეთის ბრალდებით, საქართველოს მოქალაქე აიყვანეს. ამის შესახებ ინფორმაცია ოსურმა მედიამ გაავრცელა. დაკავებული გორის მუნიციპალიტეტის სოფელ მელეთის მცხოვრები, 22 წლის გიორგი გორგიშელია. ოსმა ე. წ მესაზღვრეებმა ის ქსუისთან დააკავეს. არარსებული საზღვრის დარღვევის ბრალდებით გორგიშელი მაისში ერთხელ უკვე  იყო დაკავებული. ცხინვალის ე. წ რაიონულმა სასამართლომ მას 2-თვიანი პატიმრობა მიუსაჯა. 

ირლანდიის პარლამენტმა საქართველოს მხარდამჭერი რეზოლუცია მიიღო

ირლანდიის პარლამენტის კომიტეტებმა, საქართველოს პირველი დემოკრატიული რესპუბლიკის დაარსების 100 წლისთავთან დაკავშირებით, რეზოლუცია მიიღეს. დოკუმენტი განსაკუთრებულ ყურადღებას უთმობს საქართველოს ტერიტორიული მთლიანობისა და რუსეთის აგრესიულობის თემებს. რეზოლუციაში დადასტურებულია ირლანდიის მტკიცე მხარდაჭერა საქართველოს სუვერენიტეტის და ტერიტორიული მთლიანობის მიმართ. გამოთქმულია შეშფოთება სირიის მიერ დეფაქტო რეგიონების აღიარებაზე. ამასთან, ირლანდია საქართველოს ევროინტეგრაციის პროცესის მტკიცე მხარდაჭერას ადასტურებს.

გიორგი ზურაბაშვილი: რეზოლუცია არის კიდევ ერთი დასტური, რომ საქართველოს ევროკავშირის წევრი ქვეყნებისა და ჩვენი ევროპელი პარტნიორების მხრიდან აქვს მტკიცე და ურყევი მხარდაჭერა. რეზოლუცია ამავდროულად ადასტურებს ირლანდიის მტკიცე და ურყევ მხარდაჭერას საქართველოს სუვერენიტეტის და ტერიტორიული მთლიანობის მიმართ. ეს უკვე მეორე მხარდამჭერი რეზოლუციაა, რომელსაც ეს კომიტეტი იღებს. პირველი იყო მიღებული შარშან, 2017 წლის 23 თებერვალს. 

გიორგი მარგველაშვილის ვიზიტი ესტონეთში

დამოუკიდებლობის 100 წლის იუბილესთან დაკავშირებით ესტონეთს ეწვია საქართველოს პრეზიდენტი გიორგი მარგველაშვილი მეუღლესთან ერთად. ქალაქ ტარტუში გიორგი მარგველაშვილის და მაკა ჩიჩუას ქვეყნის პრეზიდენტებთან ერთად ქალაქის მერმა უმასპინძლა. გაიმართა პრეზიდენტებისა და მათი მეუღლეების შეხვედრის საზეიმო ცერემონია, რის შემდეგაც პირველმა პირებმა ერთობლივი ფოტო გადაიღეს. სიტყვით გამოსვლისას მასპინძელი ქვეყნის პრეზიდენტმა მადლობა გადაუხადა კოლეგებს თანადგომისა და საზეიმო ღონისძიებებში მონაწილეობისთვის, ამასთან, საქართველოზე საუბრისას პრეზიდენტმა ხაზი გაუსვა ქართველი სტუდენტების გამორჩეულ საქმიანობას ტარტუს უნივერსიტეტში.
სახელმწიფო უსაფრთხოების სამსახურის უფროსი ბრაზილიის იუსტიციის მინისტრს შეხვდა
სახელმწიფო უსაფრთხოების სამსახურის უფროსმა ვახტანგ გომელაურმა ბრაზილიის ფედერაციული რესპუბლიკის იუსტიციის მინისტრთან ტორკუატო ჟარდიმთან შეხვედრა გამართა.

შეხვედრაზე მხარეებმა ტერორიზმთან და კორუფციასთან ბრძოლის კუთხით არსებულ გამოწვევებსა და განხორციელებულ ღონისძიებებზე ისაუბრეს.

ვახტანგ გომელაურმა და ტორკუატო ჟარდიმმა ორ ქვეყანას შორის უსაფრთხოების სფეროში თანამშრომლობის გაღრმავების მნიშვნელობას ხაზი გაუსვეს და სამომავლო გეგმები დასახეს.

სამშენებლო კომპანია „სვეტის“ ოფისში საგამოძიებო სამუშაოები მიმდინარეობს

სამშენებლო კომპანია „სვეტის“ ოფისში საგამოძიებო სამუშაოები მიმდინარეობს. სამუშაოებს ფინანსური პოლიცია აწარმოებს.   ოფისის ტერიტორიაზე, მიუხედავად პოლიციის თანამშრომელთა მოწოდებისა,  შიმშილობას აგრძელებენ დაზარალებული  მენაშენეები. ოფისში იმყოფება კომპანიიის იურისტიც. დაზარალებული მენაშენეების პროტესტს სამშენებლო კომპანია სვეტის ოფისთან არასამთავრობო ორგანიზაცია, "სამართლიანობა და განვითარება", შეუერთდა. მენაშენეების პრობლემებს გაეცნო სახალხო დამცველის წარმომადგენელი. სახალხო დამცველის ოფისი კომენტარს, ოფიციალურად, ორშაბათს გააკეთებს.  

ივანე მეფარიშვილი: საზოგადოებაში გამოჩნდა ჯგუფი, რომელიც შეეხო საზოგადოების ერთ-ერთ ყველაზე მოწყვლად ნაწილს, ჩვენს ემიგრანტებს, რომლებიც ჩააგდო ასე მძიმე მდგომარეობაში და გააკეთა ყველაფერი იმისთვის, რომ ეს ადამიანები დარჩენილიყვნენ საკუთარი საცხოვრებელი ფართის გარეშე. ეს ადამიანები სისტემამ გააგდო თავის დროზე ემიგრაციაში და ემიგრაციიდან დაბრუნებული თვითონ სისტემამ დატოვა ისინი უსახლკაროდ. მთავარი ამოცანა არის, რომ პასუხისმგებლობა გადანაწილდეს არამარტო ამ კომპანიაზე, არამედ ხელისუფლებაზეც და ერთობლივად გამოინახოს გზები და საშუალება, რათა ამ ადამიანების მოთხოვნა დაკმაყოფილდეს. 

სალომე გელანტია: ვთხოვთ, ბატონ კახი კალაძეს, როგორც „ცენტრპოინტის“ შემთხვევაში მოხდა, გვიშუამდგომლოს სხვა სამშენებლო კომპანიებთან, რომლებიც კეთილსინდისიერად შეასრულებენ საკისრ ვალდებულებებს, ააშენებენ ობიექტებს ან ვისაც სურვილი აქვს, დაუბრუნებენ გადახდილ თანხებს. ვაგრძელებთ შიმშილობას, არ დავტოვებთ ოფისს მოთხოვნების დაკმაყოფილებამდე. 

პრობლემური რეგისტრაცია ბაღებში
ტექნიკური შეფერხებებით წარიმართა   საბავშვო ბაღებში  მცირეწლოვანთა რეგისტრაციის პროცესში. მშობელთა ნაწილის  თქმით, სააგენტოს ვებ-გვერდი ხარვეზებით მუშაობდა, რის გამოც ბავშვების დარეგისტრირება ვერ შეძლეს. ბაგა-ბაღების მართვის სააგენტოს ხელმძღვანელი კახა გვანცელაძე ამბობს, რომ საიტის მუშაობისას ტექნიკური ხარვეზები არ ყოფილა და შეფერხებების მიზეზი ინტერნეტ-პროვაიდერების პრობლემები იყო.

კახა გვანცელაძე: ტექნიკური პრობლემა და ხარვეზი ჩვენი მხრიდან არ დაფიქსირებულა, სერვერებმა გამართულად იმუშავა.  ჯგუფების რაოდენობა და ადგილების რაოდენობა შეზღუდულია, აქედან გამომდინარე, სამწუხაროდ ყველა იმ მოსახლეს, რომელიც ახლოს ცხოვრობს შეიძლება ვერ ვაკმაყოფილებდეთ, მაგრამ ყოველთვის არის ბაღები რაიონში, სადაც თავისუფალი ადგილები არის. სწორედ ჩვენი შეთავაზება არის ის, რომ  სადაც თავისუფალი ადგილებია, იქ დაარეგისტრირონ მშობლებმა თავიანთი პატარები.    

ქობულეთში მოუწესრიგებელი ინფრასტრუქტურის გამო, შესაძლოა ტურისტულ სეზონს საფრთხე შეექმნას(„კურიერი“)
 რუსთავი2-ის ცნობით, ქობულეთი ტურისტულ სეზონს მოუმზადებელი ხვდება: არ არის მოწყობილი ზღვაზე ჩასასვლელები, სანაპირო ზოლზე კი რამდენიმე თვეა კეთილმოწყობისთვის მიტანილი ქვიშა ყრია. ადგილობრივები შიშობენ, რომ მოუწესრიგებელი ინფრასტრუქტურის გამო ქობულეთი წელს დამსვენებლისთვის არამიმზიდველი იქნება.

ადგილობრივები წელიწადზე მეტია ითხოვენ სკვერების განახლებას და მწვანე ზოლის მოწესრიგებას, თუმცა პრობლემების მოგვარება ჯერჯერობით ვერ ხერხდება.  

ადგილობრივი  ხელისუფლება ამტკიცებს რომ აქტიურად მუშაობს.

მირიან ქათამაძე: აქტიურად მიმდინარეობს ნაპირსამაგრი სამუშაოები, არსებობს მოლოდინი, რომ სამუშაოების გარკვეული ნაწილი თავისი კეთილმოწყობით მოეწყობა აქტიური ტურისტული სეზონის დადგომამდე, მოხდება სპეციალური ჩასასვლელების დამონტაჟება ზღვაზე. აქტიურად მიმდინარეობს ქუჩების კეთილმოწყობის პროცესი, ახალი გამწვანების პროცესი მიმდინარეობს, სულ მცირე დროში ჩვენ ვგეგმავთ არსებული სველი წერტილების სრულად რეაბილიტაციას.

 ბოლო ერთი თვის მანძილზე საწვავის ფასი 15 თეთრით გაიზარდა („მოამბე“)
„საზოგადოებრივი მაუწყებლის“ ცნობით, ბოლო 1 თვეში საქართველოში საწვავი 10-15 თეთრით გაძვირდა. ფასის მატებას ნავთობპროდუქტების იმპორტიორთა კავშირი გლობალურ ბაზრებზე საერთაშორისო ფასს უკავშირებს. ვანო მთვრალაშვილის  თქმით, ბოლო 10 დღეა, რაც საერთაშორისო ბირჟებზე ნავთობის ღირებულების კლება  შეინიშნება და თუ ეს ტენდენცია გაგრძელდება, კავშირის თავმჯდომარე ვარაუდობს, რომ საწვავის ფასი სქართველოში თვის ბოლომდე შემცირებას დაიწყებს.

„ახალგაზრდა ფინანსისტთა და ბიზნესმენთა ასოციაციაში“ კი ამბობენ, რომ ჩვენს ქვეყანაში საწვავი უფრო ადრე გაძვირდა, ვიდრე საერთაშორისო ბაზრებზე.

პაატა ბაირახტარი: ყველა წინაპირობა არსებობს დღეს იმისათვის, რომ  ფასები შემცირების მიმართულებით წამოვიდეს, მაგრამ  ჩვენ ვხედავთ, რომ  პირიქით, გუშინ კიდევ ერთხელ დაკორექტირდა ზრდის მიმართულებით ფასები და ძალიან რთულია, პროგნოზის გაკეთება იმ რეალობაში, როდესაც კომპანიები სრულიად უმართავები არიან და არ ემორჩილებიან არანაირ ეკონომიკურ და საერთაშორისო ტენდენციებს.

ვანო მთვრალაშვილი: ფასების მატება სწორედ დამოკიდებული იყო იმ ფაქტორთან, რომ ფაქტიურად მაისის თვეში იყო საკმაოდ მაღალი ფასები საერთაშორისო პლაცის მიხედვით და შესაბამისად მაღალ ფასში შევიძინეთ და ადეკვატური ფასით იყიდება. ამან გამოიწვია ფასების მატება.  ბოლო 10 დღეა ფასებმა დაიწყო კლება, პრინციპში შეიძლება ითქვას, რომ ეს არის ნამდვილად პოზიტიური ტენდენციები.   

საქართველოში „შტადლერის“ რეგიონალური ქარხანა გაიხსნება
მსოფლიოს ერთ-ერთი ლიდერი მატარებლების მწარმოებელი შვეიცარული კომპანია „შტადლერი“ საქართველოში რეგიონული ქარხნის აშენებას გეგმავს. ამ მიზნით თბილისის მერიას, „საქართველოს რკინიგზასა“ და შვეიცარულ კომპანია „შტადლერს“ შორის ურთიერთთანამშრომლობის მემორანდუმი გაფორმდა. 

დედაქალაქის მერის განცხადებით, ახალი ქარხნის მშენებლობა სამუშაო ადგილების შექმნის თვალსაზრისითაც ძალიან მნიშვნელოვანია.

აწყურის ციხის რეაბილიტაცია
აწყურის ციხეზე სარეაბილიტაციო-აღდგენითი სამუშაოები გრძელდება. პროექტის მიხედვით, მეათე-მეთერთმეტე საუკუნის თავდაცვითი ნაგებობა მთლიანად უნდა აღდგეს და პირვანდელი სახე დაიბრუნოს. 
ნიკოლოზ ანთიძე: დღეს თქვენ ატყობთ უკვე რომ საკმაოდ სერიოზული სამუშაოებია ჩატარებული.  ორი გახლეჩილი ციხე-სიმაგრის გახლეჩილი მხარეები შეერთებულია ერთმანეთთან ავთენტური მასალით.  

